
ᓲ ᓲ ᑯᓯᒃ ᑳ ᐱᒋᔥᑎᓂᐦᒡ ᓂᔅᑯᒧᐎᓐ 

ᒀᕐᐳᕃᐃᔑᓐ,, ᐊᓂᔮ ᑳ ᐄᔑ 

ᓈᓂᑑᒋᔅᒑᔨᐦᑖᑯᓂᔨᒡ ᐅᑖᐦ ᐅᐦᒋ 

ᔫᓂᕕᕐᓯᑏ ᐅᕝ ᒫᓂᑐᐹ

ᓂᔅᒋᐲᓯᒻ 16,, 2023

ᐊᓂᒌ ᑳ ᐱᒦᐦᑭᐦᒡ ᐅᔮ ᒥᓯᓂᐦᐄᑭᓂᔨᐅᐊ :: 

KuzykKuzyk,, Z.A. Z.A.,, Leblanc Leblanc,, M.L. M.L.,, O’Connor O’Connor,, M. M.,, Idrobo Idrobo,, J. J.,, Giroux Giroux,, J.-F. J.-F.,, del Giorgio del Giorgio,, P. P.,, Bélanger Bélanger,, S. S.,, Noisette Noisette,, F. F.,,  
Fink-MercierFink-Mercier,, C. C.,, de Melo de Melo,, M. M.,, Walch Walch,, D. D.,, Ehn Ehn,, J. J.,, Gosselin Gosselin,, M. M.,, Neumeier Neumeier,, U. U.,, Sorais Sorais,, M. M.,, ᑭᔮᐦ ᑭᔮᐦ Leblon Leblon,, B. B.,, 2023. 2023. 
ᔑᑳᐹᔥᒄᐦ:: ᐋᔑ ᓂᐦᑖᐅᒋᐦᒡᐦ ᔑᑳᐹᔥᒄᐦ ᑭᔮ ᐊᓂᑎᐦ ᐋᑎ ᐃᔨᐦᑖᑦ ᐱᔮᓯᐤ ᐅᑖᐦ ᐙᐱᓅᑖᐦᒡ ᐄᑖᐦᒑᑳᒻ ᒉᐃᒥᔅ ᐯᐃᐦ᙮ ᒫᐦᒋᒡ ᑎᐹᒋᒨᓯᓂᐦᐄᑭᓐ ᐅᑖᐦ ᐅᐦᒋ 
ᑳ ᓈᓂᑑᒋᔅᒑᔨᐦᑖᑯᐦᒡ ᒑᒀᓐ ᐋᔑ ᓂᐦᑖᐅᒌᐦᒡ ᑭᔮᐦ ᐋᐦ ᐃᐦᑎᑯᐦᒡ ᐅᑖᐦ ᐐᓂᐹᑯᐦᒡ᙮ ᑳ ᐅᔑᐦᑎᒧᐙᑭᓂᐎᑦ ᓂᔅᑯᒧᐎᓐ ᒀᕐᐳᕃᐃᔑᓐ᙮ ᔫᓂᕕᕐᓯᑏ ᐅᑦ 
ᒫᓂᑐᐹ,, ᐐᓐᐯᒃ,, ᒫᓂᑐᐹ ᑳᐦᓈᑖᐦ᙮ ᐋᑯᑎᐦ ᒑ ᒌᐦ ᐙᐱᐦᑎᑭᓂᐎᒡ ᐆ ᒥᓯᓂᐦᐄᑭᓐ ᓂᑐᐙᐱᐦᒋᑭᓂᐦᒡ ᐅᑖᐦ ᐋᐦ ᐄᓯᐱᔨᓈᓂᐎᒡ::  httpshttps:://canwin-//canwin-
datahub.ad.umanitoba.ca/data/fr/project/eeyou-coastal-habitat-project.datahub.ad.umanitoba.ca/data/fr/project/eeyou-coastal-habitat-project.

ᓂᐐᐦ ᓂᔅᑯᒫᓈᓂᒡ ᑳ ᔒᑐᔥᑭᐎᔨᒥᐦᒡ ((ᓂᔅᑯᒧᐎᓐ,, ᐄᔨᔨᐤ ᑎᐹᔨᐦᒋᒑᓯᐤ,, ᑭᔮᐦ ᑯᐯᒃ ᐅᔅᑯᑎᒥᐦᒑᓯᐤ)) ᑭᔮᐦ ᑳ ᐄᔥᐹᒡᐦ ᒋᔅᑯᑎᒫᑑᑭᒥᒄᐦ ᑭᔮᐦ ᓂᓈᐦᑭᐤ 
ᒥᓯᓂᐦᐄᒑᐅᑭᒥᒄᐦ ᓈᒋᕆᓪ ᓵᔨᓂᔅ ᑭᔮ ᐁᓐᒋᓃᕇᓐᒃ ᕇᓯᕐᒡ ᒀᐅᓐᓯᓪ ᐅᕝ ᑳᐦᓈᑖᐦ ᑭᔮᐦ ᐋᕐᒃᑎᒃ ᓀᑦ᙮

ᐅᑖᐦ ᐅᐦᒋ ᓂᔅᑯᒧᐎᓐ ᒀᕐᐳᕃᐃᔑᓐ ᐋᑯᑖᐦ ᑳ ᐅᐦᒋ ᑭᓂᐙᐱᐦᑎᑭᓂᐎᒡ ᐊᓐ ᑳ ᓈᓂᑑᒋᔅᒑᔨᐦᑖᑯᐦᒡ ((ᕎᐲ ᑖᐹᔨᑎᒃ,, ᐁᕐᓃ ᕌᐱᑦᔅᑭᓐ ᑭᔮᐦ ᒫᕐᒡ 
ᑕᓐ)) ᑭᔮᐦ ᒌᐦ ᐃᐦᑖᐎᒡ ᐊᓂᒌ ᒑᒫᒦᓂᐦᐎᔨᒥᐦᒡ ((ᐅᒌ ᒫᓯᓂᐋᓱᒡ ᐅᑖᐦ ᐄᔥᐱᒥᐦᒡ)) ᑭᔮᐦ ᒥᐦᒑᑐ ᐄᔨᔨᐤᐦ ᐋᑎ ᓂᓃᑳᓂᔥᑭᐙᒡ ᑭᔮᐦ ᐄᔨᔨᐅᒡ ᐅᑖᐦ 
ᐅᑎᐦᑖᐎᓂᐙᐦᒡ᙮ ᓂᐐᐦ ᓂᓈᔅᑯᒫᓈᓂᒡ ᒋᓵᓰᐲᐅᐄᔨᔨᐅᒡ,, ᐙᔥᑳᐦᐄᑭᓂᔑᔒᐅᐄᔨᔨᐅᒡ,, ᐄᓯᒫᓃᐅᐄᔨᔨᐅᒡ,, ᐐᒥᓂᒌᐅᐄᔨᔨᐅᒡ,, ᐄᔨᔨᐤ 
ᐎᓂᐦᐄᒑᓯᐅᒡ ᐋᐦ ᒫᒨᐱᒡ,, ᐄᔨᔨᐅᔅᒌ ᐐᓂᐹᑯᐦᒡ ᑎᔮᐦᑭᐦᐄᒑᐱᔨᔨᒡ ᓂᔮᓈᑭᒋᔥᑖᒡ ᓂᑑᐦᐅᐎᓂᔨᐤ,, ᑭᔮᐦ ᐅᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᓈᓈᑭᒋᔥᑖᑭᓂᐎᒡ ᐊᓐ ᓈᑑᐦᐅᓂᐎᒡ᙮

ᓅᒻ ᐋᐦ 
ᑎᐹᑎᑖᑭᓂᐎᒡ 
ᑭᔮᐦ ᑳ ᐄᔑ 
ᒥᔅᑭᐙᐦᑖᑭᓂᐎᒡ
ᐋᑯᑎᐦ ᒫᓯᓈᑖᒡ ᐅᑎᐦ ᑎᐹᒋᒨᓯᓂᐦᐄᑭᓂᐦᒡ ᑳ ᐄᔑ ᒥᔅᑭᐙᐦᑖᑭᓂᐎᒡ ᐅᑖᐦ ᐐᓂᐹᑯᐦᒡ ᐄᔨᔨᐅᔅᒌᐦᒡ ᑳ ᓈᓂᑑᒋᔅᒑᔨᐦᑖᑯᐦᒡ Eeyou Eeyou 

Coastal Habitat Comprehensive Research PCoastal Habitat Comprehensive Research Proroject (CHCRP), ject (CHCRP), ᒋᒡ ᐊᓐ ᑳ ᒥᓯᓂᐦᐄᑭᓂᐎᒡ ᑭᔮᐦ ᐄᔨᔨᐤ ᒋᔅᒑᔨᐦᑎᒧᐎᓐ ᐋᑯᑎᐦ 

ᑳ ᒥᓯᓂᐦᐄᑭᓂᐎᒡ,, ᑭᔮᐦ ᐅᑖᐦ ᐄᔑ ᐅᑖᐦᒡ ᑳ ᐄᔑ ᒥᔅᑭᐙᐦᑖᑭᓂᐎᒡ ᐋᑯᑎᐦ ᐋᔥᒋᐱᔨᒡ ᑳ ᑎᐹᑎᑎᑭᓂᐎᒡ᙮ ᐋᑯᑎᐦ ᐙᐦᑖᑯᐦᒡ 

ᒫᔪᓂᐦᑖᐅᒋᓂᒀᓂᐦᐄ ᔑᑳᐹᔥᒄᐦ ᐅᑖᐦ ᐙᐱᓅᑖᐦᒡ ᐄᑖᐦᒑᑳᒻ ᒉᐃᒥᔅ ᐯᐃᐦ ᑭᔮᐦ ᐋᔑ ᑖᐦᑭᐦᐅᑯᑦ ᐱᔮᓯᐤ ᑭᔮᐦ ᐋᐦ ᓂᑑᐦᐅᓈᓂᐎᒡ᙮ 

ᐋᐅᒄ ᓈᔥᒡ ᒑ ᑎᐹᑎᑖᒡ ᐅᑖᐦ ᐙᐱᓅᐦᒡ ᐄᑖᐦᒑᑳᒻ ᒉᐃᒥᔅ ᐯᐃᐦ ᐋᔑᓈᑯᐦᒡ ᐊᓂᑎᐦ ᐋᑎ ᐃᔨᐦᑎᑯᐦᒡᐦ ᔑᑳᐹᔥᒄᐦ ᐅᑖᐦ ᐅᐦᒋ 

ᐙᔅᑳᐦᐄᑭᓂᔥ ᐊᓂᑖᐦ ᐄᔑ ᐋᐦ ᒥᒋᔥᑖᐙᔮᒡ ᐊᓂᑎᐦ ᐹᔓᒡ ᐋᐦ ᐃᐦᑎᑯᐦᒡ ᐦᐊᑦᓯᓐ ᐯᐃᐦ᙮  ᓈᔥᑖᑆᐦ ᓅᑯᓐ ᐋᐦ ᐃᔮᔑᐱᔨᒡ ᑳ ᐄᔥᐱᔑ 

ᐃᐦᑎᑯᐦᒡᐦ ᔑᑳᐹᔥᒄᐦ ᐅᑖᐦ ᐄᔑ ᐅᑖᐦᒡ 1980-901980-90 ᑭᔮᐦ ᐋᑳ ᐄᔥᐱᔑ ᐃᐦᑖᑦ ᐱᔮᓯᐤ ᒥᑯᔅᑳᑖᔨᐦᑎᒥᐦᐄᑯᐎᒡ ᐄᔨᔨᐅᒡ ᓈᑑᐦᐅᒡ ᒫᔔᐦᐋᑳ 

ᒋᓵᓰᐲᐅᐄᔨᔨᐅᒡ ᐋᐦ ᒋᔅᒑᔨᐦᑎᐦᒡ ᐊᓂᔮ ᑳ ᐄᔑ ᒥᔅᑭᐙᐦᑖᑭᓂᐎᐎᔨᒡ ᐋᐦ ᑎᐹᑎᑖᔨᒡ᙮ ᐊᓐ ᑳ ᐄᔑ ᐐᐦᑖᑯᐦᒡ ᒥᐦᒑᑐᔨᒡ ᒌᐦ ᐅᐦᒋᐱᔨᐤ 

ᑳ ᐄᔑ ᐋᐱᑎᔒᔥᑎᑭᓂᐎᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ᙮

›	 ᒑᒀᓐ ᐊᓐ ᓈᔥᒡ ᑳ ᐄᔅᐱᔨᐦᐄᐙᒡ ᐙᐦᒋ ᐃᔨᔑᓈᑯᐦᒡᐦ ᔑᑳᐹᔥᒄᐦ ᐋᑳ ᐃᐦᑎᑯᐦᒡᐦ ᐅᑖᐦ ᐙᐱᓅᑖᐦᒡ 
ᐄᑖᐦᒑᑳᒻ ᒉᐃᒥᔅ ᐯᐃᐦ??

›	 ᑖᓐ ᐋᔑ ᑖᐦᑭᐦᐅᑯᑦ ᐱᔮᓯᐤ ᐅᑖᐦ ᐐᓂᐹᑯᐦᒡ ᑭᔮᐦ ᐙᐦᒋ ᓈᔥᒡ ᐄᔨᐦᒡ ᐄᔑᓈᑯᐦᒡ ᐋᐦ ᐐᐦ ᓅᒋᐱᔮᓯᐙᓂᐎᒡ??

ᐊᓐ ᐃᔮᐱᑎᔒᔥᑎᑭᓂᐎᒡ ᐋᔅᐱᔨᒡ ᒑᒀᓐ ᐅᑖᐦ ᐐᓂᐹᑯᐦᒡ ᐅᑖᐦ ᐄᔨᓈᐦᒡ ᐋᑯᑖᐦ ᑳ ᐅᐦᒋᐱᔨᒡ ᒑ ᐃᐦᑐᑖᑭᓂᐎᒡ ᑭᔮᐦ ᒌᐦ ᐐᒋᐦᐄᐙᐎᒡ 

ᐊᓂᒌ ᑳ ᐄᔥᐹᔨᒡᐦ ᒋᔅᑯᑎᒫᑑᑭᒥᒄᐦ ᓂᔮᓂᑑᒋᔅᒑᔨᐦᑎᐦᒡ ᓂᓈᐦᑭᐤ ᒑᒀᔨᐤ ᑭᔮᐦ ᐊᓂᒌ ᐄᔨᔨᐅᒡ ᐃᔮᐱᒋᔥᑖᒡ ᐅᓂᑑᐦᐅᔅᒌᐙᐤ᙮ ᒌᐦ 

ᐋᐱᑎᓐ ᑭᔮᐦ ᐄᔨᔨᐤ ᒋᔅᒑᔨᐦᑎᒧᐎᓐ ᑭᔮᐦ ᐄᔨᔨᐅᐃᔨᐦᑎᐎᓐ ᒥᓯᐙ ᐊᓐ ᑳ ᐊᑎ ᐃᔨᐦᑎᓈᓂᐎᒡ᙮ ᐄᔨᔨᐅᒡ ᒌᐦ ᐐᒑᐱᑎᓰᒫᐎᒡ ᐊᓂᔮᐦ 

ᑳ ᓈᓂᑑᒋᔅᒑᔨᐦᑎᒥᔨᒡᐦ ᐅᐦᒋ ᓂᐲᔨᐤ ᐅᑖᐦ ᐅᐦᒋ ᓰᐲᐦᒡ, , ᓂᐲᔨᐤ ᐅᑖᐦ ᐐᓂᐹᑯᐦᒡ,, ᐋᓈᑎᒨ ᐋᔑᓈᑯᓂᔨᒡ,, ᑭᔮᐦ ᔑᑳᐹᔥᒄᐦ ᑭᔮᐦ ᓂᔅᒃᐦ 

ᐄᑖᒥᐹᑯᐄᔨᔨᐤ ᑳ ᑭᓂᐙᐱᐦᑎᐦᒃ ᐋᔑᓈᑯᓂᔨᒡᐦ ᔑᑳᐹᔥᒄᐦ᙮ ᑳ ᒥᓯᓈᐱᔅᑭᐦᐄᒑᑦ:: . Lim᙮

ᐋᐦ ᓈᓈᑭᒋᐦᐋᑭᓂᐎᐎᔨᒡᐦ᙮ ᒌᐦ ᐱᒋᔅᑎᓂᒧᒡ ᐄᔨᔨᐅᒡ ᐅᒋᔅᒑᔨᐦᑎᒧᐎᓂᐙᐤ ᑳ ᑯᒀᒋᒫᑭᓂᐅᐎᒡ,, ᐋᐦ ᓂᔥᑎᐐᓈᓂᐎᐎᔨᒡ,, ᑭᔮᐦ 

ᐅᑎᐦᑖᐎᓂᐙᐦᒡ ᐋᐦ ᐐᐦ ᐱᒥᐱᔨᐦᑖᑭᓂᐎᐎᔨᒡ ᒑᒀᔨᐤ᙮

ᐅᑖᐦ ᐅᐦᒋ ᐄᔨᔨᐤ ᑎᐹᔨᐦᒋᒑᓰᓈᐦᒡ ᑭᔮᐦ ᐅᔅᑯᑎᒥᐦᒑᓯᐤ ᐋᐦ ᐄᐦᑖᑦ ᐋᑯᑖᐦ ᑳ ᐅᐦᒋ ᐐᔓᐙᓂᐎᒡ,, ᓂᔅᑯᒧᐎᓐ ᒀᕐᐳᕃᐃᔑᓐ ᒌᐦ 

ᐱᒥᐱᔨᐦᑖᐤ᙮ ᐊᓐ ᓂᔅᑯᒧᐎᓐ ᓂᒧᐃ ᐅᐦᒋ ᐃᔨᔑᓈᑯᓐ ᒑ ᐅᔑᐦᐋᑭᓂᐎᑦ ᔓᐎᔮᓐ ᑳ ᒋᔥᒋᐱᔨᐦᑖᑭᓂᐎᒡ ᒥᔑᑳᒫᐦᔮᐅᐲᓯᒻ 

20042004 ᒑ ᒌᐦ ᓈᓈᑭᒋᔥᑖᑭᓂᐎᒡ ᑭᔮᐦ ᓈᑭᑎᐙᔨᐦᑖᑯᐦᒡ ᐊᔅᒌ ᑭᔮᐦ ᐱᒫᑎᓰᐎᓐ ᐅᐦᒋ ᐊᓐ ᑳ ᐅᔅᑯᑎᒥᐦᒑᓂᐎᒡ᙮ ᐊᓐ ᑳ 

ᐅᔅᑯᑎᒥᐦᒑᓂᐎᒡ ᐙᐐᓵᐙ 35 35 ᑎᐦᑐᐱᐳᓐᐦ ᒌᐦ ᐱᒥᐱᔨᐤ 19781978 ᐲᐦᐃᒻ 2013, 2013, ᐅᔅᑯᑎᒻᐦ ᒌᐦ ᐅᔑᐦᑖᑭᓂᐤᐦ,, ᓵᑭᐦᐄᑭᓂᐦᑳᓐᐦ,, ᑭᔮᐦ ᒌᐦ 

ᐱᔥᒑᔮᔑᑭᐎᐦᑖᑭᓂᐤᐦ ᓰᐲᐦ ᐊᓂᑖᐦ ᐄᔑ ᒋᓵᓰᐲᔥᑎᑯᐦᒡ, , ᐅᑖᐦ ᐋᑖᔑᑭᐎᒡᐦ ᐐᓂᐹᑯᐦᒡ ᐹᔓᒡ ᒋᓵᓰᐲ ᐃᐦᑖᐎᓂᐦᒡ᙮

ᐅᑖᐦ ᐄᔨᔨᐤ ᐊᔅᒌᐦᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ ᐋᔅᐱᔨᒡ ᒑᒀᓐ ᐋᐦ ᐋᐱᑎᔑᔥᑎᑭᓂᐎᒡ,, ᐋᑯᑎᐦ ᑳ ᐅᐙᔮᐱᒫᑦ ᓂᔅᑯᒧᐎᓐ ᓂᓈᐦᑭᐤ 

ᐊᐙᔨᐤᐦ ᒑ ᐋᐱᑎᔒᔥᑎᒥᔨᒡᐦ ᑭᔮᐦ ᐄᔨᔨᐤ ᐃᔮᐱᒋᔥᑖᔨᒡᐦ ᓂᑑᐦᐆᔅᒌᐦ ᐋᐦ ᐐᐦ ᒋᔅᒑᔨᐦᑎᒥᔨᒡᐦ ᒑᒀᔨᐤ ᐙᐦᒋ ᐃᔨᔅᐱᔨᔨᒡ ᐊᔅᒌᔨᐤ 

ᑭᔮᐦ ᐊᓂᔮ ᐋᐦ ᐃᐦᑎᑯᓂᔨᒡ ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ ᐐᓂᐹᑯᐦᒡ᙮ ᐅᒌ ᒫᒃ ᐋᐱᑎᓲᓯᐅᒡ ᒌᐦ ᐐᒑᐱᑎᓰᒫᐎᒡ ᓂᔅᑯᒧᐎᓐ ᐅᒋᒫᐤᐦ 

ᐅᑎᐦᑖᐎᓂᐙᔨᐦᒡ ᐋᐦ ᐅᐦᒋ ᐋᐱᑎᓯᔨᒡᐦ ᑭᔮᐦ ᐅᑖᐦ ᐐᓂᐹᑯᐦᒡ ᐋᐦ ᐃᐦᑖᔨᒡᐦ ᐃᔨᔨᐤᐦ ᐋᐦ ᐱᒦᐦᑭᐦᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑᒀᔨᐤ᙮ 

ᐊᓂᒌ ᓂᔅᑯᒧᐎᓐ ᐅᒋᒫᐅᒡ ᒌᐦ ᓂᐦᐋᔨᐦᑖᑯᓱᐎᒡ ᑭᔮᐦ ᒌᐦ ᔒᑐᔥᑭᐙᑭᓂᐅᐎᒡ ᐋᐦ ᒋᔅᒑᔨᐦᑎᒥᐦᐋᑭᓂᐎᐎᔨᒡᐦ ᐊᒥᔅᑯᒋᒫᐤᐦ ᑭᔮᐦ ᐊᓂᔮᐦ 

ᐃᔮᐱᒋᔥᑖᔨᐦᒡ ᓂᑑᐦᐆᔅᒌᐦ ᐹᐦᐹᔨᑯᑖᓂᐤ ᐅᑖᐦ ᔮᔮᐤ ᐐᓂᐹᑯᐦᒡ ᐋᐦ ᐃᐦᑖᔨᒡᐦ᙮ ᐊᐅᔥᑖᐦ ᒫᒃ 2020 ᓂᑑᐦᐆᔅᒌᐦ ᒌᐦ ᐅᐦᒋ ᐐᒋᐦᐄᐙᓂᐆ 

ᐅᑖᐦ ᔮᔮᐤ ᐐᓂᐹᑯᐦᒡ ᐋᑦ ᑭᔨᑆ ᒌᐦ ᐊᔖᓃᓱᒡ (CH4, CH5, CH6) (CH4, CH5, CH6) ᑳ ᐄᒋᔥᑖᔨᒡᐦ ᐅᓂᑑᐦᐅᔅᒌᐙᐤᐦ ᐋᐦᒸᔮᐦ ᐅᐦᒋ ᒌᔑᐦᑖᑭᓂᐎᐎᔨᒡ 

ᐋᐦ ᓈᓂᑑᒋᔅᒑᔨᐦᑖᑯᓂᔨᒡᐦ ᔑᑳᐹᔥᒄᐦ᙮  

ᐅᑎᐦ ᑎᐹᒋᒨᓯᓂᐦᐄᑭᓂᐦᒡ,, ᒌᐦ ᐋᔨᒸᐅᐦᐄᐙᐤ ᑳ ᐄᔑ ᐋᐦᒋᐱᔨᒡ ᒑᒀᓐ ᐅᑖᐦ ᐐᓂᐹᑯᐦᒡ ᐙᐱᓅᑖᐦᒡ ᐄᑖᐦᒑ ᒉᐃᒥᔅ ᐯᐃᐦ ᐅᐦᒋ ᐊᓐ 

ᐋᐦ ᒌᐦ ᐅᔅᑯᑎᒥᐦᒑᓂᐎᒡ,, ᐋᐦ ᒌᐦ ᐋᐦᒋᐱᔨᒡ ᐋᔥᐱᔑ ᐃᐦᑎᑯᐦᒡ ᐐᐦᑳᐳᐃ ᐊᓂᑖᐦ ᐐᓂᐹᑯᐦᒡ ᑭᔮᐦ ᓂᓈᐦᑭᐤ ᐋᑎ ᐃᔨᔅᐱᐦᑖᔮᒡ ᐋᐦ ᒌᐦ 

ᐋᐦᒋᐱᔨᒡ ᐋᔥᐱᔑ ᐄᑖᔑᑭᐎᒡ ᐐᐦᑳᐳᐃ ᐊᓂᑖᐦ ᔮᔮᐤ ᐐᓂᐹᑯᐦᒡ,, ᒥᔥᑏᐦ ᐋᐦ ᒌᐦ ᑖᐦᑭᐦᐄᒑᐱᔨᒡ ᐅᐦᒋ ᐋᔑ ᓂᐦᑖᐅᒋᐦᒡᐦ ᔑᑳᐹᔥᒄᐦ 

ᑭᔮᐦ ᓂᔅᑭᒡ ᒥᔥᑏᐦ ᐋᐦ ᒌᐦ ᑖᐦᑭᐦᐅᑯᒡ,, ᐅᐦᒋ ᓈᔥᒡ ᐄᔨᐦᒡ ᔖᔥ ᐋᐦ ᐄᑖᔨᐦᑖᑯᓂᔨᒡ ᒌᔑᑯᔨᐤ,, ᐊᓂᑎᐦ ᐋᑎᒫᐅᓯᑯᔥᑖᒡ ᓂᐲ ᐋᐦ 

ᐋᒋᐱᔨᒡ,, ᐋᐦ ᐅᐦᐱᐱᔨᒡ ᐊᔅᒌ ᐋᐦ ᐋᐳᐎᐱᔨᒡ ᓈᐅᔥ ᐋᐦ ᒌᐦ ᒥᔥᑭᐎᑎᐦᒡ,, ᑭᔮᐦ ᐋᐦ ᐎᔨᐦᑖᒡ᙮ ᐋᑯᑎᐦ ᐙᐦᒋ ᐄᔨᐦᒡ ᓈᔥᒡ ᒌᐦ ᐄᔅᐱᔨᒡ 

ᑭᔮᐦ ᐋᔑᓂᐦᑖᐅᒋᐦᒡᐦ ᔑᑳᐹᔥᒄᐦ ᒥᐦᒑᑐ ᒑᒀᓐ ᓈᓈᓂᒌᒻ ᐄᔨᐦᒡ ᐋᐦ ᐄᔑᓈᑯᐦᒡ᙮ ᐋᑯᑎᐦ ᒑ ᒌᐦ ᐅᐦᒋ ᒋᔅᒑᔨᐦᑖᑯᐦᒡ ᒑ ᐄᔅᐱᔨᒡ ᐅᑖᐦ 

ᐄᔑ ᓃᔥᑖᒥᐦᒡ ᐋᐦ ᑭᓂᐙᐱᑎᑭᓂᐎᒡ ᐅᑖᐦ ᐄᔑ ᐅᑖᐦᒡ ᑳ ᐄᔅᐱᔨᒡ ᑭᔮᐦ ᐆ ᒫᒀᒡ ᐊᓅᐦ ᐋᔅᐱᔨᒡ᙮ 

ᑳ ᓈᓂᑑᒋᔅᒑᔨᐦᑎᐦᒡ ᑭᔮᐦ ᐄᔨᔨᐅᒡ ᔑᑳᐹᔥᒄᐦ ᒑ ᐱᒦᐦᑭᐦᒡ ᐋᔅᐱᔨᔨᒡᐦ ᐅᑖᐦ ᐐᒥᓂᒌᐦᒡ 2019᙮ ᑳ ᒥᓯᓈᐱᔅᑭᐦᐄᒑᑦ:: G. Mark᙮

ᑳ ᓈᓂᑑᒋᔅᒑᔨᐦᑎᐦᒡ ᑭᔮᐦ ᐄᔨᔨᐅᒡ ᐅᑖᐦ ᔖᐧᐹᐤ ᐋᐦ ᐙᔖᔨᒡ ((ᔖᑆᓂᒄ)) 2018᙮ ᑳ ᒥᓯᓈᐱᔅᑭᐦᐄᒑᑦ:: J.-F. Giroux᙮

ᐋᐦ ᒋᔥᑎᒫᐎᐦᒡ ᑳ ᐄᔑ ᒥᔅᑭᐙᐦᑖᑭᓂᐎᒡ

ᒑᒀᓐ ᐊᓐ ᒫᐅᒡ ᑎᔮᐦᑭᐦᐄᒑᐱᔨᒡ ᐙᐦᒋ ᐄᔑᓈᑯᐦᒡᐦ ᔑᑳᐹᔥᒄᐦ ᐅᑖᐦ ᔮᔮᐤ ᐙᐱᓅᑖᐦᒡ 
ᐄᑖᐦᒑᑳᒻ ᒉᐃᒥᔅ ᐯᐃᐦ??

ᐅᑖᐦ ᐙᐱᓅᑖᐦᒡ ᐄᑖᐦᒑᑳᒻ ᒉᐃᒥᔅ ᐯᐃᐦ ᐋᑯᑎᐦ ᓈᔥᒡ ᓂᒥ ᐅᐦᒋ ᓂᐦᑖᐅᒋᓐᐦ ᔑᑳᐹᔥᒄᐦ 19901990 ᑳ ᐄᒋᔥᑖᒡᐦ ᐋᐦ ᐱᐳᐦᒡᐦ ᑭᔮᐦ 

ᓂᒧᐃ ᒦᓐ ᑳᐤ ᐅᐦᒋ ᒌᐦ ᒥᔪᓂᐦᑖᐅᒋᓐᐦ᙮ ᐋᐅᒄ ᐙᐦᒋ ᐋᑳ ᐅᐦᒋ ᒌᐦ ᒥᔪᓂᐦᑖᐅᒋᒡᐦ ᐋᑳ ᐅᐦᒋ ᒥᔻᒡ ᐊᓂᑎᐦ ᐄᑖᒥᐹᑯᐦᒡ ᐙᐦᒋ 

ᓂᐦᑖᐅᒋᐦᒡᐦ᙮ ᐋᑳ ᒥᔖᒡ ᐊᓂᑎᐦ ᐙᐦᒋ ᓂᐦᑖᐅᒋᐦᒡᐦ ᐋᑯᑎᐦ ᓂᒥ ᒌᐦ ᒥᔻᑭᒨ ᓂᐲ ᑳᒋᒡ ᐋᐦ ᐃᔮᐦᑖᑭᒥᐱᔨᒡ,, ᐅᑖᐦ ᐋᓈᑎᒨ ᐋᐦ 

ᐅᐦᒋᐱᔨᒡ ᒑᒀᓐ ᐅᐦᒋ ᐊᓐ ᒨᔥ ᐋᐦ ᔮᔮᐦᑖᑭᒥᐱᔨᒡ ᑭᔮᐦ ᐋᐦ ᓲᐦᒋᒋᐎᐦᒡ᙮ ᒌᐦ ᒥᔅᑭᐙᐦᑖᑭᓂᐆ ᑭᔮᐦ ᐋᑳ ᐅᑎᐦᒋᐱᔨᒡ ᐋᐦ ᐙᓵᔮᒡ 

ᐊᓂᑖᐦ ᐋᓈᑎᒨ ᐋᑯᑎᐦ ᓂᒥ ᒌᐦ ᒥᔪᓂᐦᑖᐅᒋᓐᐦ ᔑᑳᐹᔥᒄᐦ ᐋᐦ ᓃᐱᐦᒡ ᑭᔮᐦ ᓂᒥ ᓈᔥᒡ ᒌᐦ ᐱᒫᑎᓰᒥᑭᓐᐦ ᐋᐦ ᐱᐳᐦᒡ᙮   

ᐋᑯᑎᐦ ᒦᓐ ᓂᒥ ᒌᐦ ᒥᔪᓂᐦᑖᐅᒋᓐᐦ ᔑᑳᐹᔥᒄᐦ ᔖᔥ ᓈᔥᒡ ᓈᓈᓂᒌᒻ ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᒌᔑᒄ ᒥᓯᐦᑖᔅᑭᒥᒡ᙮ ᒌᐦ 

ᒥᔅᑭᐙᐦᑖᑭᓂᐆ ᓈᔥᒡ ᐋᐦ ᐅᓵᐙᑭᒥᒡ ᓂᐲ ᐅᑖᐦ ᔮᔮᐤ ᒉᐃᒥᔅ ᐯᐃᐦ ᔖᔥ ᐅᑖᐦ ᓃᔓᐱᐳᓐᐦ ᐄᔑ ᐅᑖᐦᒡ,, ᓈᓈᓂᒌᒻ ᐋᑳ 

ᐅᑎᐦᒋᐱᔨᒡ ᐋᐦ ᐙᓵᔮᒡ ᐅᑖᐦ ᐋᓈᑎᒨ ᒑ ᒌᐦ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ᙮ ᐊᓐ ᒫᒃ ᒦᓐ ᓈᓈᓂᒌᒻ ᐐᐱᒡ ᐋᐦ ᐋᐳᐙᔮᒡ,, ᐐᐱᒡ ᐋᐦ 

ᐲᑯᑦ ᒥᔅᑯᒦ ᑭᔮᐦ ᐋᑳ ᐄᔥᐱᔑ ᑎᐦᒋᑭᒥᒡ ᓂᐲ ᒧᔖᐙᐦᔮᐅᐲᓯᒻ ᐋᑯᒋᐦᒃᐦ ᐅᑖᐦ ᐄᔑ ᐅᑖᐦᒡ ᑳ ᐊᑎ ᒫᐦᒋᐱᔨᒡᐦ 19901990 ᑳ ᐄᒋᔥᑖᒡᐦ 

ᐋᐦ ᐱᐳᐦᒡᐦ,, ᐋᑯᑎᐦ ᓂᒥ ᒌᐦ ᒥᔪᓂᐦᑖᐅᒋᓐᐦ ᔑᑳᐹᔥᒄᐦ,, ᓈᓈᓂᒌᒻ ᐄᔨᐦᒡ ᐋᐦ ᐄᔅᐱᔨᒡ ᒌᔑᒄ ᑳ ᐄᔥᐱᔑ ᐱᒥᐱᔨᒡᐦ 20002000  ᑳ 

ᐄᒋᔥᑖᒡᐦ ᐋᐦ ᐱᐳᒡᐦ᙮

ᐋᐅᒄ ᒦᓐ ᒑᒀᓐ ᑎᔮᐦᑭᐦᐄᒑᐱᔨᒡ ᐋᐦ ᒌᐦ ᒥᐦᒑᑭᒥᐱᔨᐦᑖᑭᓂᐎᒡ ᒋᓵᓰᐲᔥᑎᒄ ᐊᓂᑎᐦ ᐋᑳ ᒌᐦ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ᙮ ᒌᐦ 

ᒥᔅᑭᐙᐦᑖᑭᓂᐆ ᐊᓐ ᓈᔥᒡ ᐋᐦ ᒥᐦᒑᑭᒥᒡ ᑭᔮᐦ ᐋᑳ ᐄᔥᐱᔑ ᑎᐦᒋᑭᒥᒡ ᒋᓵᓰᐲᔥᑎᒄ ᓈᔥᒡ ᐋᐦ ᑖᐦᑭᐦᐄᒑᐱᔨᒡ ᐊᓂᑎᐦ ᐙᐦᒋ ᐋᑳ 

ᓂᐦᑖᐅᒋᐦᒡᐦ ᔑᑳᐹᔥᒄᐦ᙮

ᑖᓐ ᐋᔑ ᑖᐦᑭᐦᐄᒑᐱᔨᒡ ᒫᒀᒡ ᐊᓅᐦᒡ ᐋᔥᐱᔥ ᐋᑳ ᓂᐦᑖᐅᒋᐦᒡᐦ ᔑᑳᐹᔥᒄᐦ ᐱᔮᓯᐤ ᐋᐦ 
ᑭᓂᐙᐱᒫᑭᓂᐎᑦ ᑭᔮᐦ ᐄᔨᔨᐅᒡ ᐋᔑ ᓂᑑᐦᐅᒡ??

ᐆ ᒫᒃ ᒫᒀᒡ ᐋᔥᐱᔥ ᐋᑳ ᓂᐦᑖᐅᒋᐦᒡᐦ ᔑᑳᐹᔥᒄᐦ ᐋᑯᑎᐦ ᓂᒥ ᐄᔥᐱᔑ ᑣᐦᐅᐎᒡ ᓂᔅᑭᒡ ᐅᑖᐦ ᔮᔮᐤ ᐐᓂᐹᑯᐦᒡ,, ᐋᐦ ᑎᒀᒋᓂᔨᒡ ᑭᔨᑆ᙮ 

ᓂᒧᐃ ᓂᐦᐋᐤ ᒌᐦ ᒋᔅᒑᔨᐦᑖᑯᓂᔨᒡ ᒑ ᐄᔅᐱᔨᑦ ᐱᔮᓯᐤ,, ᑖᐦᑭᐦᐆᑯᐎᒡ ᐄᔨᔨᐅᒡ ᐋᐦ ᐐᐦ ᓅᒋᐱᔮᓯᐙᒡ ᐅᐱᒫᑎᓰᐎᓂᐙᐦᒡ ᑭᔮᐦ ᐋᐦ ᐅᐦᒋ 

ᐱᑳᔅᒋᐦᐅᒡ ᐅᑖᐦ ᐄᔨᔨᐅᔅᒌᐦᒡ᙮ ᒦᓐ ᒫᒃ ᐋᔑ ᑖᐦᑭᐦᐄᒑᐱᔨᒡ,, ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᒥᓯᐦᑖᔅᑭᒥᒡ,, ᐋᑎ ᐋᔑ ᒥᒦᒋᓱᒡ ᐱᔮᓯᐅᒡ ᑭᔮᐦ ᐋᐦ 

ᐐᐦ ᓂᐱᐦᐋᑭᓂᐅᐎᒡ,, ᐋᐦ ᐋᐦᒋᐱᔨᔨᒡ ᐊᓂᑎᐦ ᒨᔥ ᑳ ᒌ ᐃᐦᑖᒡ ᑭᔮᐦ ᐊᓂᑎᐦ ᑳ ᒌᐦ ᒥᐦᒑᑎᒡ ᐅᐦᒋ ᐊᓂᔮ ᓈᔥᒡ ᐄᔨᐦᒡ ᐋᐦ ᐄᔅᐱᔨᔨᒡ 

ᒌᔑᑯᔨᐤ ᒥᓯᐦᑖᔅᑭᒥᒡ᙮

ᒨᔥ ᒫᒃ ᐄᔨᐦᒡ ᐋᐦ ᐄᔑᓈᑯᓂᔨᒡ ᐊᓂᑎᐦ ᐋᐦ ᐹᐱᐦᔮᒡ ᐱᔮᓯᐅᒡ ᑭᔮᐦ ᐋᐦ ᒌᐦᐙᐦᔮᒡ ᐅᐦᒋ ᐊᓂᔮ ᓂᓈᐦᑭᐤ ᐋᐦ ᐄᑖᔨᐦᑖᑯᓂᔨᒡ ᒌᔑᑯᔨᐤ 

ᒥᓯᐦᑖᔅᑭᒥᒡ,, ᓂᒧᐃ ᓈᔥᑎᔨᒡ ᒌᐦ ᒋᔅᒑᔨᐦᑖᑯᓂᔨᐤ ᒦᓐ ᑳᐤ ᒑ ᒌᐦ ᐄᓯᓈᑯᓯᑦ ᓂᔅᒃ ᐅᑖᐦ 19701970  ᐅᑖᐦᒡ ᑳ ᒌᐦ ᐄᓯᓈᑯᓯᑦ᙮

ᓈᔥᑖᑆᐦ ᒋᔥᑎᒫᐙᔨᐦᑖᑯᓐᐦ ᔑᑳᐹᔥᒄᐦ ᑭᔮᐦ ᒌᐦ ᒋᔥᑖᔨᒫᑭᐅᐎᒡ ᓂᔅᑭᒡ ᐅᑖᐦ ᔮᔮᐤ 
ᐐᔨᔨᐅᔅᒌᐦᒡ ᔮᔮᐤ ᐐᓂᐹᑯᐦᒡ

ᒨᔥ ᒌᐦ ᐱᒥᐱᔨᐤ ᑭᔮᐦ ᐋᔥᒄ ᐋᑯᑖᐦ ᐋᔑᓈᑯᐦᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᓅᒋᐱᔮᓯᐙᓂᐎᒡ ᐊᓂᑎᐦ ᑳ ᐅᐦᒋ ᐐᒋᐦᐄᑯᒡ ᐄᔨᔨᐅᒡ ᑭᔮᐦ 

ᑳ ᐅᐦᒋ ᐱᑳᔅᒋᐦᐅᒡ᙮ ᐊᓂᔮᐦ ᒫᐅᒡ ᑳᐦ ᒋᔥᑖᔨᒫᒡ ᐋᔪᐎᑯᓐᐦ ᓂᔅᒃᐦ᙮ ᒫᒀᒡ ᑳ ᐱᒥᐱᔨᒡᐦ 1970 1970  ᑳ ᐄᑎᓯᓈᑖᒡᐦ ᐋᐦ ᐱᐳᐦᒡᐦ,, ᓈᔥᑖᑆᐦ 

ᒥᐦᒑᑣᐤ ᒋᔖᒥᑖᐦᑐᒥᑎᓂᐤ ᒌᐦ ᑣᐦᐅᐎᒡ ᑭᔮᐦ ᒌᐦ ᒦᒋᓲᐎᒡ ᐅᑖᐦ ᔮᔮᐤ ᐐᓂᐹᑯᐦᒡ ᒉᐃᒥᔅ ᐯᐃᐦ ᐲᓯᒸᐦᑖᐦᒡ ᐋᐦ ᐅᐦᒋᐦᔮᒡ ᐋᐦ ᓰᑯᓂᔨᒡ 

ᑭᔮᐦ ᐋᐦ ᑎᒀᒋᓂᔨᒡ ᐅᑖᐦ ᐅᐦᒋ ᐊᑎᒫᐲᓯᒻ᙮

ᐋᑯᑎᐦ ᑳ ᒌᐦ ᒦᒋᓱᒡ ᐊᓂᑎᐦ ᓈᐦᑖᐅᒋᓂᔨᒡᐦ ᔑᑳᐹᔥᒄᐦ ᐅᑖᐦ ᔮᔮᐤ ᐐᓂᐹᑯᐦᒡ ᐋᑳ ᒥᐦᒑᑭᒥᔨᒡ᙮ ᑖᒀᒋᓂᔨᒡᐦ,, ᐋᑯᑎᐦ ᑳ ᒌ ᒦᒋᓱᒡ 

ᒑᐙᒋᐎᓂᔨᒡᐦ ᑭᔮᐦ ᐊᓂᑖᐦ ᐊᔅᒌᐦᒡ ᒦᓂᔥᐦ ᐋᐦ ᓂᐦᑖᐅᒋᓂᔨᒡᐦ᙮ ᓈᐅᔥ ᒫᒃ ᒨᔥ ᒌᐦ ᐱᔮᓰᔅᑳᐤ ᑭᔮᐦ ᒌᐦ ᐃᐦᑖᐎᒡ ᐹᔅᒋᒑᐅᒋᒫᐅᒡ 

ᐋᐦ ᒥᔪᒋᔅᒑᔨᒫᒡ ᓂᔅᒃᐦ ᒑ ᒌᐦ ᒥᔪᐱᔨᔨᒡ ᐋᐦ ᓅᒋᐱᔮᓯᐙᓂᐎᐎᔨᒡ ᑭᔮᐦ ᓈᐅᔥ ᒥᐦᒑᑐ ᒑ ᒌᐦ ᓂᐱᐦᐋᑭᓂᐎᐎᔨᒡᐦ ᐱᔮᓯᐤᐦ ᑯᐃᔅᒄ 

ᓈᓈᑭᒋᔥᑖᑭᓂᐎᐎᔨᒑ᙮ 

ᓂᔅᑭᒡ ᐋᐦ ᒌᐙᐦᔮᒡ ᐅᑖᐦ ᔮᔮᐤ ᐐᓂᐹᑯᐦᒡ ᐹᔓᒡ ᒋᓵᓰᐲᐦᒡ ᐄᑖᐦᒑ᙮ ᑳ ᒥᓯᓈᐱᔅᑭᐦᐄᒑᑦ:: M.L. Leblanc. 

ᑳ ᐙᐐᐦᑎᒫᒑᓂᐎᒡ ᓃᔥᑎᒻ ᒑ ᐄᔑ ᓈᓂᑑᒋᔅᒑᔨᐦᑖᑯᐦᒡ ᐐᓂᐹᒄ ᒋᓵᓰᐲᐦᒡ ᒋᓵᔮᔅᑯᓂᐲᓯᒻ 2019᙮ ᑳ ᒥᓯᓈᐱᔅᑭᐦᐄᒑᑦ:: Z. Kuzyk᙮

ᑳ ᓂᔥᑎᐐᓈᓂᐎᒡ ᑭᔮᐦ ᑳ ᐙᐐᐦᑎᒫᒑᓂᐎᒡ ᐋᔅᐱᔨᒡᐦ ᔑᑳᐹᔥᒄᐦ ᒋᓵᓰᐲᐦᒡ ᒥᔑᑳᒫᐦᔮᐅᐲᓯᒻ 2022᙮ ᑳ ᒥᓯᓈᐱᔅᑭᐦᐄᒑᑦ:: M.L. Leblanc. 

ᓂᑎᐙᔨᐦᑖᑯᓐ ᐊᓂᑎᐦ ᐙᔅᑳ ᒑ ᒥᔻᒡ ᒑ ᒌᐦ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ

ᒨᔥ ᑳ ᐹᒋ ᐄᔑᓈᑯᐦᒡ,, ᐅᑖᐦ ᐐᓂᐹᑯᐦᒡ ᐋᑯᑎᐦ ᓈᔥᒡ ᑳ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ ᐅᑖᐦ ᐹᔓᒡ ᐄᔨᔨᐅᒡ ᐋᑎ ᐅᐐᒋᒡ ᒫᔔᐦᐋᑳ 

ᐊᑎᒫᐲᓯᒻ ᐹᑭᒥᔑᒧᐙᔥᑎᑯᐦᒡ᙮ ᐊᓐ ᒫᒃ ᑳ ᐄᔥᐱᔑ ᒥᔖᒡ ᐊᓂᑎᐦ ᐋᐦ ᓂᐦᑖᐅᒋᐦᒡᐦ ᐋᑯᑖᐦ ᑳ ᐄᔑ ᒋᔅᒑᔨᐦᑖᑯᐦᒡ ᒫᐅᒡ ᐋᐦ ᐙᔪᐎᑎᐦᒡᐦ 

ᐅᑖᐦ ᓍᕐᕪ ᐋᒣᕆᑳ᙮ ᐊᓂᑖᐦ ᓈᔥᒡ ᐋᐦ ᐙᔖᔮᑭᒥᒡ ᓂᐲ ᐋᑯᑎᐦ ᓈᔥᒡ ᒫᔪᓂᐦᑖᐅᒋᐦᒡᐦ ᔑᑳᐹᔥᒄᐦ ᐊᓂᑖᐦ ᒑ ᒌᐦ ᐄᔑ ᒋᔖᔥᑖᒡ 

ᐄᑖᒥᐹᑯᐦᒡ᙮ ᐋᑯᑎᐦ ᒦᓐ ᓈᔥᒡ ᓈᐦᑖᐅᒋᐦᒡ ᔒᐙᐳᐦᒡ ᑭᔮᐦ ᐅᑖᐦ ᐋᓈᑎᒨ ᐋᐦ ᐃᐦᑎᑯᐦᒡ ᒑᒀᓐ ᐙᐦᒋ ᓂᐦᑖᐅᒋᐦᒡᐦ,, ᒥᒄ ᒫᒃ ᐊᔮᐱᒡ ᒋᑭ 

ᒌᐦ ᐅᐦᒋ ᒥᔪᓂᐦᑖᐅᒋᐦᒡᐦ ᐊᓂᑖᐦ ᓂᐦᐋᐤ ᐋᐦ ᐎᓂᔥᒀᒡ ᐋᐦ ᐅᐦᒋ ᒋᑭᒧᒡᐦ ᐋᓈᐦᒡ᙮ ᐋᑯᑖᐦ ᒫᒃ ᐅᑖᐦ ᐄᑖᐦᒑ ᓈᔥᒡ ᒌᐦ ᒥᔻᒋᒑ ᒑ ᒌᐦ 

ᒥᔪᓂᐦᑖᐅᒋᐦᒡᐦ ᑭᔮᐦ ᒑ ᐙᔪᑎᐦᒡᐦ᙮

ᐊᓂᑖᐦ ᐋᐦ ᐙᓵᔮᒡ ᑭᔮᐦ ᐋᐦ ᔮᔨᑎᒧᒡᐦ ᔑᑳᐹᔥᒄᐦ ᒋᑭ ᒋᓍᐹᑭᓐᐦ ᑭᔮᐦ ᒋᑭ ᒥᓯᐦᑖᐱᔨᐤᐦ ᒑ ᒌᐦ ᑯᑖᐅᐱᔨᒡ ᐊᓐ ᓈᔥᒡ ᓈᑎᐙᔨᐦᑖᑯᐦᒡ ᒑ 

ᒌᐦ ᒥᔪᓂᐦᑖᐅᒋᐦᒡᐦ ᑭᔮᐦ ᓂᒥ ᒋᑭ ᓂᐲᒥᑭᓐᐦ ᐱᐳᐦᒑ,, ᓈᐅᔥ ᑭᔨᑆ ᐋᐦ ᐱᐳᐦᒡ ᐅᑖᐦ ᒉᐃᒥᔅ ᐯᐃᐦ᙮ ᓂᔮᓂᑯᑑᓐᐦ ᐋᑯᑎᐦ ᒑ ᒌᐦ ᐅᐦᒋ 

ᐊᒋᐎᐱᔨᒡᐦ ᔑᑳᐹᔥᒄᐦ ᒥᐦᒑᑐᔨᒡ ᒑᒀᓐ ᐋᐦ ᑖᐦᑭᐦᐄᒑᐱᔨᒡ ᐊᓂᑎᐦ ᓈᐦᑖᐅᒋᐦᒡᐦ,, ᐋᑳ ᒥᔻᒡ ᒑᒀᓐ ᐊᐦ ᐲᐦᒋᐱᔨᒡ,, ᐊᓂᒌ ᒫᒋᒡ,, ᒥᔅᑯᒦ 

ᐋᐦ ᐱᐦᑯᒋᐱᑎᐦᒃ ᐊᓂᑎᐦ ᓈᐦᑖᐅᒋᓂᔨᒡᐦ,, ᑭᔮᐦ ᒫᒃ ᐊᓐ ᐋᑎ ᐃᔨᑖᔨᐦᑖᑯᐦᒡ ᐊᓂᑎᐦ ᒑ ᒌᐦ ᐅᐦᒋ ᓂᐲᒥᑭᐦᒡᐦ ᔑᑳᐹᔥᒄᐦ᙮ ᐋᐦ ᐅᐦᐱᐱᔨᒡ 

ᐊᔅᒌ ᓈᐅᔥ ᐋᐦ ᒌᐦ ᒥᔥᑭᐎᑎᐦᒡ ᐋᑯᑎᐦ ᒑ ᒌᐦ ᐅᐦᒋ ᐋᐦᒋᐱᔨᒡᐦ ᔑᑳᐹᔥᒄᐦ ᐊᓂᑖᐦ ᐄᑖᒥᐹᑯᐦᒡ ᐋᐦ ᒌᐦ ᐅᐦᒋ ᓂᐦᑖᐅᒋᐦᒡᐦ᙮ ᒥᒄ ᒫᒃ 

ᓂᒧᐃ ᓈᔥᒡ ᒥᐦᒑᑐᔨᒡ ᒋᑭ ᒌᐦ ᑖᐦᑭᐦᐄᒑᐱᔨᐤ ᒑᒀᓐ ᒋᐦᐋᑳ ᒌᐦ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ,, ᑭᔮᐦ ᐐᐱᒡ ᒋᑭ ᒌᐦ ᒦᓄᐱᔨᐤᐦ ᐋᑳ ᐋᐦᒀᒡ 

ᐄᔅᐱᔨᒀᐙ ᐅᐦᒋ ᑭᔮᐦ ᐊᓐ ᔖᔥ ᐄᔨᐦ ᐋᐦ ᐄᔅᐱᔨᒡ ᒌᔑᒄ ᒥᓯᐦᑖᔅᑭᒥᒡ᙮

ᐋᔑᓈᑯᐦᒡᐦ ᔑᑳᐹᔥᒄᐦ ᐄᑖᒥᐹᑯᐦᒡ ᑭᔮᐦ ᐋᐦ ᒌᐦ ᐐᓯᓂᐦᐄᑭᓂᐎᒡ ᐋᔑᓈᑯᐦᒡᐦ᙮ ᑳ ᒥᓯᓈᐱᔅᑭᐦᐄᒑᑦ:: C. Peck᙮ ᙮ ᑳ ᐎᔨᓯᓈᐦᒃ:: M.L. Leblanc᙮ 

ᒥᔥᑏᐦ ᐐᒋᐦᐄᐙᐅᐱᔨᐤᐦ ᔑᑳᐹᔥᒄᐦ ᐋᐦ ᒥᔪᓂᐦᑖᐅᒋᐦᒡ ᐅᑖᐦ ᐐᓂᐹᑯᐦᒡ  

ᐋᐦ ᒥᔖᒡ ᑭᔮᐦ ᐋᐦ ᐙᔪᑎᐦᒡ ᐊᓂᑎᐦ ᒑ ᒌᐦ ᓂᐦᑖᐅᒋᐦᒡᐦ ᔑᑳᐹᔥᒄᐦ ᒸᐦᒡ ᐋᔑᓈᑯᐦᒡ ᐅᑖᐦ ᐙᐱᓅᑖᐦᒡ ᐄᑖᐦᒑᑳᒻ ᒉᐃᒥᔅ ᐯᐃᐦ ᒫᒀᒡ ᑳ 

ᐄᔑᓈᑯᐦᒡ 1970  1970 ᑳ ᐱᒥᐱᔨᒡᐦ ᐋᐦ ᐱᐳᐦᒡᐦ ᓈᔥᑖᑆᐦ ᒌᐦ ᐐᒋᐦᐄᐙᐱᔨᐤ ᐅᑖᐦ ᐋᔑ ᓂᓂᐦᑖᐅᒋᐦᒡ ᒑᒀᓐ ᐅᑖᐦ ᐐᓂᐹᑯᐦᒡ,, ᑭᔮᐦ ᒌᐦ 

ᒥᐦᒑᑎᐎᒡ ᓂᔅᑭᒡ᙮ ᐊᓂᔮ ᑳ ᐄᔑ ᑎᐹᑎᑎᐦᒡ ᒋᓵᓰᐲᐅᐄᔨᔨᐅᒡ,, ““ᐋᑯᑎᐦ ᓈᔥᒡ ᑳ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ ᐋᐦ ᐃᔻᔥᑎᒥᑯᐦᑎᐦᒡ,, ᐋᐦ 

ᒌᐙᒋᐎᐦᒡ ᐊᓂᑖᐦ ᓂᐦᐋᐤ ᐋᐦ ᐅᐦᒋ ᓂᐦᑖᐅᒋᐦᒡᐦ ᔑᑳᐹᔥᒄᐦ””᙮

ᐊᓐ ᒫᒃ ᐋᐦ ᐃᔻᔥᑎᒥᑯᐦᑎᐦᒡ ᐋᑯᑎᐦ ᓈᔥᒡ ᐋᑎ ᓂᓂᐦᑖᐅᒋᒡ ᓂᓈᐦᑭᐤ ᒑᒀᓐ ᑭᔮᐦ ᓂᒫᔑᔑᒡ ᑭᔮᐦ ᒫᔻᑭᒥᐦᑖᒡ ᓂᐲᔨᐤ ᐋᑳ 

ᐋᐦᑖᑭᒥᐱᔨᒡ ᒑᒀᓐ ᐊᓂᑖᐦ ᐄᑖᒫᑎᒨ ᐋᑦ ᓈᔥᒡ ᐄᑖᔨᐦᑖᑯᐦᒡ᙮ ᐊᓂᑖᐦ ᐋᐦ ᐅᐦᒋ ᓯᑭᒧᒡᐦ ᐊᓂᐦᐄ ᔑᑳᐹᔥᒄᐦ ᐋᑯᑎᐦ ᐋᑎ ᑭᒋᑭᒧᒡ ᐊᓐ 

ᒑᒀᓐ ᐊᓂᑖᐦ ᐹᒫᑎᓰᒥᑭᐦᒡ ᑭᔮᐦ ᓂᒥ ᓈᔥᒡ ᒌᐦ ᐋᐦᒋᐱᔨᐤ ᐄᑖᒫᑎᒨ᙮ ᐋᑯᑎᐦ ᑭᔮᐦ ᐙᒋᐦᐄᐙᐱᔨᒡ ᐊᑎᑎᐤ ᒑ ᒌᐦ ᐙᓵᔮᒡ ᐋᑳ ᓈᔥᒡ 

ᐱᓂᑯᐦᑎᐦᒡ ᒑᒀᓐ ᑭᔮᐦ ᐊᑎᑎᐤ ᒑᓍᐹᑭᐦᒡᐦ ᑭᔮᐦ ᐋᑎ ᒥᓯᐦᑖᐱᔨᒡ ᐊᓂᑖᐦ ᒑ ᒌᐦ ᓂᐦᑖᐅᒋᐦᒡᐦ᙮ ᐊᑎᑎᐤ ᐋᐦ ᐅᑎᐦᒋᐱᔨᒡ ᐋᐦ ᐙᓵᔮᒡ 

ᐋᑯᑎᐦ ᐊᑎᑎᐤ ᓈᔥᒡ ᒫᔪᓂᐦᑖᐅᒋᐦᒡᐦ ᔑᑳᐹᔥᒄᐦ᙮ ᐋᑯᑖᐦ ᐋᑖᔨᐦᑎᐦᒡ ᐊᓂᒌ ᓂᔮᓈᑭᒋᔥᑖᒡ ᐋᐦ ᐐᒋᐦᐄᐙᐱᔨᔨᒡ ᐅᔮ ᐋᔑᓈᑯᓂᔨᒡᐦ;; 

ᒫᔪᓂᐦᑖᐅᒋᐦᒀᐤᐦ ᐋᑯᑎᐦ ᑭᔮᐦ ᒫᔪᐱᔨᒡ ᐊᓂᑎᐦ ᐙᐦᒋ ᓂᐦᑖᐅᒋᐦᒡᐦ,, ᐃᔮᔑᐱᔨᒀᐤᐦ,, ᓂᒥ ᒥᔪᐱᔨᐤ ᑭᔮᐦ ᒑᒀᓐ ᐊᓂᑎᐦ ᐙᔅᑳ ᑭᔮᐦ ᓂᒥ 

ᒌᐦ ᒥᔪᓂᐦᑖᐅᒋᓐᐦ ᔑᑳᐹᔥᒄᐦ᙮

ᒋᓵᓰᐲᐦᒡ ᐅᐦᒌᐤ ᓨᕌ-ᓖ ᓵᒻ ᑳ ᐐᒋᐦᐄᐙᑦ ᑳ ᓈᓂᑑᒋᔅᒑᔨᐦᑖᑯᓂᔨᒡᐦ ᔑᑳᐹᔥᒄᐦ: ᑳ ᒥᓯᓈᐱᔅᑭᐦᐄᒑᑦ: G. Mark᙮



ᔑᑳᐹᔥᒄᐦ 9

ᒥᔥᑏᐦ ᓂᒥ ᐅᐦᒋ ᓂᐦᑖᐅᒋᓐᐦ ᔑᑳᐹᔥᒄᐦ ᐅᑖᐦ ᒉᐃᒥᔅ ᐯᐃᐦ 19801980 ᑭᔮᐦ 19901990 ᑳ 
ᐱᒥᐱᔨᒡᐦ ᐋᐦ ᐱᐳᐦᒡ

ᐊᓐ ᒫᒃ ᑳ ᐄᔥᐱᔥ ᐋᑳ ᐃᐦᑎᑯᐦᒡᐦ ᔑᑳᐹᔥᒄᐦ 19961996 ᐲᐦᐃᒻ 19991999 ᒥᓯᐦᑖ ᒌᐦ ᑖᐦᑭᐦᐄᒑᐱᔨᐤ ᐅᑖᐦ ᐙᐱᓅᑖᐦᒡ ᐄᑖᐦᒑᑳᒻ ᒉᐃᒥᔅ 

ᐯᐃᐦ᙮ ᐋᑯᑎᐦ ᑳ ᐙᐱᐦᑎᐦᒡ ᐄᔨᔨᐅᒡ ᐋᐦ ᐃᔮᔪᐎᓂᔨᒡ ᓂᓈᐦᑭᐤ ᒑᒀᔨᐤ ᐋᐦ ᓂᐦᑖᐅᒋᓂᔨᒡ ᑭᔮᐦ ᐋᑳ ᓈᔥᑎᔨᒡ ᐃᐦᑎᑯᓂᔨᒡᐦ 

ᔑᑳᐹᔥᒄᐦ ᐊᓂᑖᐦ ᐋᐦ ᒥᐦᒑᑭᒥᔨᒡ᙮ ᐅᑖᐦ ᐹᔓᒡ ᒋᓵᓰᐲᔥᑎᑯᐦᒡ ᐐᓂᐹᑯᐦᒡ,, ᐊᓂᑎᐦ ᐋᐦ ᒌᐦ ᓈᓈᑭᒋᔥᑖᑦ ᐅᔅᑯᑎᒥᐦᒑᓯᐤ ᔑᑳᐹᔥᒄᐦ 

ᔖᔥ ᐅᑖᐦ ᐄᔑ ᐅᑖᐦᒡ 1982,1982, ᔖᔥ ᒑᑳᑦ ᓂᒥ ᐃᐦᑎᑯᔨᓂᔨᐤ ᐊᓂᑎᐦ ᑳ ᒌᐦ ᓂᐦᑖᐅᒋᓂᔨᒡᐦ,, ᐋᐦ ᓃᔑᐱᔨᔨᒡᐦ 94% 94% ᐲᐦᐃᒻ 99%99% ᐋᐦ 

ᑭᓂᐙᐱᐦᑎᑭᓂᐎᒡ ᐊᓐ ᑳ ᐄᔑᓈᑯᐦᒡᐦ 19951995 ᑳ ᐱᐳᐦᒡ᙮ ᓈᔥᑖᑆᐦ ᒥᔥᑏ ᒌᐦ ᓈᑭᑎᐙᔨᐦᑖᑯᓐ ᐋᔅᐱᔨᒡᐦ ᔑᑳᐹᔥᒄᐦ ᒫᒀᒡ ᑳ ᓃᐱᐦᒡ 

19991999 ᐅᑖᐦ ᒥᓯᐙ ᔮᔮᐤ ᐐᓂᐹᒄ,, ᐄᔅᑯᑎᒃ ᑳ ᒋᔅᒑᔨᐦᑖᑯᐦᒡ ᐋᑳ ᓂᐦᑖᐅᒋᐦᒡᐦ ᔑᑳᐹᔥᒄᐦ ᐅᑖᐦ ᒋᓵᓰᐲᐦᒡ᙮ ᐊᓂᒌ ᑳ ᓈᓈᑭᒋᔥᑖᒡ ᒌᐦ 

ᐙᐱᐦᑎᒧᒡ ᓈᔥᒡ ᒥᔥᑏ ᐋᑳ ᐃᐦᑎᑯᓂᔨᒡ ᐊᓂᑎᐦ ᑳ ᒌ ᓂᐦᑖᐅᒋᓂᔨᒡᐦ ᔑᑳᐹᔥᒄᐦ᙮

ᐱᔥᒡ ᐊᐙᓂᒌ ᐅᑖᐦ ᒋᓵᓰᐲᐦᒡ ᓈᑑᐦᐅᒡ,, ᓂᒥᔮᔨᐤ ᓃᔥᑎᒻ ᑳ ᒋᔅᒑᔨᐦᑎᐦᒡ ᐋᑳ ᐃᐦᑎᑯᓂᔨᒡᐦ ᔑᑳᐹᔥᒄᐦ 19901990 ᑳ ᐄᒋᔥᑖᔨᒡ ᐋᐦ 

ᐱᐳᓂᔨᒡ:: ᐅᑖᐦ ᒋᓵᐲᔥᑎᑯᐦᒡ ᐋᑯᑎᐦ ᑳ ᐙᐱᐦᑎᐦᒡ 19801980 ᐲᐦᐃᒻ ᓃᔥᑎᒻ ᐋᑎ ᐱᒥᐱᔨᔨᒡᐦ 19901990 ᑳ ᐄᑎᓯᓈᑖᔨᒡ ᐋᐦ ᐱᐳᓂᔨᒡ᙮ ᐊᓐ 

ᒫᒀᒡ 19821982 ᐲᐦᐃᒻ 19951995 ᑳ ᓈᓂᑑᒋᔅᒑᔨᐦᑖᑯᐦᒡᐦ ᔑᑳᐹᔥᒄᐦ ᐋᑯᑎᐦ ᑳ ᒋᔅᒑᔨᐦᑖᑯᐦᒡ ᐋᐦ ᓃᔑᐱᔨᒡ ᐊᓐ ᐋᔮᔥᐱᔖᒡᐦ ᑭᔮᐦ ᓂᔥᑐᔨᒡ 

ᐋᑳ ᐄᔑᐱᔑ ᐃᐦᑎᑯᐦᒡᐦ ᐊᓂᑎᐦ ᑯᑣᔥᒡ ᑎᐦᑐᔨᒡ ᑳ ᓂᑑᒋᔅᒑᔨᐦᑖᑯᐦᒡᐦ 19821982 ᐲᐦᐃᒻ 19951995᙮ ᓂᒧᐃ ᐅᐦᒋ ᓈᓈᑭᒋᔥᑖᑭᓂᐤ ᐋᔥᐱᔑ 

ᓂᐦᑖᐅᒋᐦᒡᐦ ᔑᑳᐹᔥᒄᐦ 19951995 ᑳ ᐄᒋᔥᑖᒡ ᐋᐦ ᐱᐳᐦᒡ᙮

“ᐊᓂᑖᐦ ᑳ ᐃᔨᔅᐱᔨᒡᐦ ᔑᑳᐹᔥᒄᐦ ᓈᓈᓂᒌᒻ ᐋᑳ ᐃᐦᑎᑯᐦᒡᐦ ᑭᔮᐦ ᑳ ᐄᔑ ᐋᐦᒋᐱᔨᒡ ᐊᓐ ᓈᐦᑖᐅᒋᐦᒡ ᐅᑖᐦ ᐄᔨᔨᐅᔅᒌᐦᒡ ᑎᔮᐦᑭᐦᐄᒑᐱᔨᒡ ᐐᓂᐹᒄ᙮”

ᐋᑯᑖᐦ ᑳ ᐄᔑ ᑎᐹᑎᑎᐦᒡ ᐄᔨᔨᐅᒡ ᐅᑖᐦ ᐄᔨᔨᐅᔅᒌᐦᒡ ᐋᐦ ᒌᐦ ᐋᔨᒧᑎᐦᒡ ᐅᔮ ᑳ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ,, ᓂᓈᐦᑭᐤ ᒥᓯᓂᐦᐄᑭᓂᐦᒡ 

ᐋᐦ ᒌᐦ ᐐᐦᑖᑯᓂᔨᒡ ᐋᐦ ᑖᑆᒥᑭᓂᔨᒡ,, ᐊᓂᔮ ᑳ ᐅᔅᑯᑎᒥᐦᒑᓂᐎᐎᔨᒡ ᓈᔥᒡ ᒥᔥᑏᐦ ᐋᐦ ᒌᐦ ᑖᐦᑭᐦᐄᒑᐱᔨᔨᒡ ᐊᔅᒌᐦᒡ ᑭᔮᐦ ᓂᐲᐦᒡ 

ᔮᔮᐤ ᐐᓂᐹᑯᐦᒡ ᐅᑖᐦ ᐹᔓᒡ ᒋᓵᓰᐲᐦᒡ 19781978 ᐲᐦᐃᒻ 19951995᙮ ᑳ ᐋᑎ ᒥᐦᒑᑭᒥᐱᔨᐦᑖᑭᓂᐎᒡ ᒋᓵᓰᐲᔥᑎᒄ ᐋᑯᑎᐦ ᐄᔨᐦᒡ ᑳ ᐄᔑᓈᑯᐦᒡ 

ᐊᔅᒌ ᑭᔮᐦ ᓂᐲ ᐅᑖᐦ ᐐᓂᐹᑯᐦᒡ ᒥᔥᑏᐦ ᐋᐦ ᒌᐦ ᐱᒫᐳᑖᒡ ᒑᒀᓐ ᐅᑖᐦ ᐅᐦᒋ ᐋᐦ ᒌᐦ ᓵᑭᐦᐄᑭᓂᐦᒑᓂᐎᒡ ᑭᔮᐦ ᐋᐦ ᒌᐦ ᓃᐦᑖᐅᒋᐱᔨᒡ 

ᐋᔅᒀᒥᑖᐅᐦᑳᒡ ᐅᑖᐦ ᐐᓂᐹᑯᐦᒡ ᐋᐦ ᒌᐦ ᐄᑖᐳᑖᒡ,, ᑭᔮᐦ ᐊᑎᑎᐤ ᑳᐦ ᒌᑭᐎᐱᔨᒡ ᐐᐦᑳᐳᐃ ᐊᓂᑖᐦ ᔮᔮᐤ ᐄᔑ ᐐᓂᐹᑯᐦᒡ ᒫᒀᒡ ᐋᐦ 

ᐱᐳᐦᒡ᙮ ᐋᑯᑎᐦ ᒫᒃ ᑳ ᐄᔑᓈᑯᐦᒡ ᐋᑳ ᒑ ᒌᐦ ᐄᔥᐱᔑ ᔒᐙᐳᐎᒡ ᐐᓂᐹᒄ,, ᐊᑎᑎᐤ ᐋᑳ ᐅᐦᒋ ᑎᐦᒋᑭᒥᒡ,, ᐋᑳ ᐅᐦᒋ ᐄᔥᐱᔑ ᐙᔖᔮᑭᒥᒡ,, 

ᑭᔮᐦ ᐊᓐ ᒑᒀᓐ ᑳ ᐃᐦᑎᑯᐦᒡ ᐊᓂᑎᐦ ᒑ ᒌᐦ ᐅᐦᒋ ᓂᐦᑖᐅᒋᐦᒡᐦ ᔑᑳᐹᔥᒄᐦ ᐅᑖᐦ ᐋᐦ ᒌᐦ ᐅᐦᒋᐱᔨᒡ ᒋᓵᓰᐲᔥᑎᑯᐦᒡ,, ᒦᔥᑯᒡ ᑳ ᐊᒋᐎᐱᔨᒡ 

ᐊᓐ ᑳ ᐄᔥᐱᔑ ᓂᐦᑖᐅᒋᐦᒡᐦ᙮  

ᐊᓐ ᒫᒃ ᓈᔥᒡ ᒥᔥᑏᐦ ᐄᔨᐦᒡ ᐋᐦ ᒌᐦ ᐄᔅᐱᔨᒡ ᒌᔑᒄ ᐋᑖᔨᐦᑖᑯᐦᒡ ᐅᑖᐦ ᔮᔮᐤ ᒉᐃᒥᔅ ᐯᐃᐦ ᐋᑯᑎᐦ ᓈᔥᒡ ᑳ ᒌᐦᑳᔮᔨᐦᑎᒥᐦᐄᐙᒡ 19901990 ᑳ 

ᐄᒋᔥᑖᒡᐦ ᐋᐦ ᐱᐳᐦᒡᐦ᙮ ᒫᒀᒡ ᑳ ᐱᒥᐱᔨᒡ 19951995 ᐲᐦᐃᒻ 19981998 ᓈᔥᑖᑆᐦ ᓂᒥ ᐅᐦᒋ ᑎᐦᑳᔮᐤ ᐋᐦ ᓰᑯᐦᒡ,, ᒌᐦ ᒋᔑᑖᐤ,, ᒌᐦ ᐹᐦᒀᔮᐤ,, ᑭᔮᐦ 

ᒦᔥᑯᒡ ᓂᒥ ᐅᐦᒋ ᒥᐦᒑᑮᒨᐦ ᓰᐲᐦ ᑭᔮᐦ ᐊᓐ ᒋᓵᓰᐲᔥᑎᒄ᙮ ᓈᔥᑖᑆᐦ ᐄᔨᐦᒡ ᒌᐦ ᐄᑖᔨᐦᑖᑯᓐ ᐊᓐ 1997-19981997-1998 ᑳ ᐱᐳᐦᒡ᙮ ᒋᓵᔮᑯᓂᐲᓯᒻ 

19981998 ᑳ ᐊᑯᒋᐦᒃ,, ᐋᑯᑎᐦ ᑳ ᐐᐦᒀᔮᔅᑭᑎᐦᒡ ᒥᓯᐙ ᒑᒀᓐ,, ᑳ ᐱᔅᒋᐱᔨᒡᐦ ᓂᒥᔅᒌᐅᔥᑯᑖᐙᔮᐅᐲᐦ ᐅᑖᐦ ᐲᓯᒸᐦᑖᐦᒡ ᑯᐯᒃ᙮ ᐊᓐ ᑳ ᓰᑯᐦᒡ 

19981998 ᓈᔥᒡ ᐋᐦ ᒌᐦ ᒋᔑᑖᒡ ᐋᐦ ᓰᑯᐦᒡ ᑭᔮᐦ ᑳ ᐋᐱᐦᑎᐎᑯᒋᐦᒡ ᐋᔑᒸᑯᐲᓯᒻ ᐋᑯᑎᐦ ᑳ ᐲᑯᑦ ᒥᔅᑯᒦ ᐅᑖᐦ ᐙᐱᓅᑖᐦᒡ ᐊᑎᒫᐲᓯᒻ 

ᐄᑖᐦᒑᑳᒻ ᒉᐃᒥᔅ ᐯᐃᐦ,, ᐹᔨᒄ ᐲᓯᒻ ᐊᑎᑎᐤ ᐐᐱᒡ ᑳ ᒌ ᐲᑯᑦ ᐊᓂᑖᐦ ᐄᔑ ᐅᑖᐦᒡ᙮ ᐊᑎᑎᐤ ᓈᔥᒡ ᑭᔮᐦ ᐐᐱᒡ ᐋᑳ ᐅᐦᒋ ᑎᐦᑭᒥᒡ 

ᐐᓂᐹᒄ,, ᐋᑳ ᓂᐦᑖ ᐅᐦᒋ ᐄᔥᐱᔑ ᒋᔑᑖᒡ ᑳ ᐄᑖᔨᐦᑖᑯᐦᒡ ᒧᔖᐙᐦᔮᐅᐲᓯᒻ ᑭᔮᐦ ᐅᐱᔥᑰᐲᓯᒻ᙮

ᐋᐦ ᓈᓂᑑᒋᔅᒑᔨᐦᑖᑯᐦᒡ ᐐᐦᑳᐳᐃ ᐅᑖᐦ ᐅᐦᒋ ᒋᓵᓰᐲᔥᑎᑯᐦᒡ ᐋᐦ ᓃᐱᐦᒡ ᑭᔮᐦ ᐋᐦ ᐱᐳᐦᒡ᙮ ᑳ ᒥᓯᓈᐱᔅᑭᐦᐄᒑᒡ:: C. Peck,, 2019 ᑭᔮᐦ J. Ehn,, 2016᙮

ᐅᑎᐦ ᐊᔅᒌᐅᓯᓂᐦᐄᑭᓂᐦᒡ ᐋᑯᑎᐦ ᓅᑯᐦᒡ ᐊᓂᑖᐦ ᐋᔅᐱᔨᒡ ᐐᐦᑳᐳᐃ ᐊᓂᑖᐦ ᐄᔑ ᐐᓂᐹᑯᐦᒡ ᐅᑖᐦ ᐅᐦᒋ ᒋᓵᓰᐲᔥᑎᑯᐦᒡ ᑳ ᐄᔥᐱᔑ ᐅᔅᑯᑎᒥᐦᒑᓂᐎᒡ᙮ ᐊᓐ ᐋᐦ ᐹᔥᐹᔥᑎᓯᓈᑖᒡ 

ᐋᑯᑎᐦ ᓅᑯᐦᒡ ᐋᔥᐱᔑ ᐃᔅᐱᔨᒡ ᐐᐦᑳᐳᐃ ᐊᓂᑖᐦ ᐄᔑ ᐐᓂᐹᑯᐦᒡ ((ᓃᐦᑖᐦᒡ 5 ᐋᐦ ᐄᔥᐱᔑ ᔒᐙᐳᐎᒡ)) ᐊᓐ ᑳ ᐱᐳᐦᒡ 1975-76 ᐋᑯᐦ ᐊᓐ ᐋᐦ ᓈᓂᑎᒫᔥᑖᒡ ᐋᐅᒄ ᐋᓐ ᐐᐦᑳᐳᐃ 

((ᓃᐦᑖᐦᒡ 5,, 10 ᑭᔮᐦ 15 ᐋᐦ ᐄᔥᐱᔑ ᔒᐙᐳᐎᒡ)) 2018 ᐲᐦᐃᒻ 2021᙮ ᐊᓂᐦᐄ ᐋᑳ ᓈᔥᒡ ᒥᔥᑎᒀᒡᐦ ᓰᐲᐦ ᐊᔮᐱᒡ ᐋᐦ ᐱᒥᒋᐎᐦᒡᐦ ᐋᐦ ᐱᐳᐦᒡ ᓂᒧᐃ ᓈᔥᒡ ᐄᑖᐳᑖᐤ ᐊᓂᑖᐦ 

ᐐᓂᐹᑯᐦᒡ ᐐᐦᑳᐳᐃ ᓃᐦᑖᐦᒡ 5 ᐋᑯᑎᐦ ᐋᐦ ᐃᐦᑎᑯᐦᒡ ᐋᐦ ᔒᐙᐳᐎᒡ᙮ ᑳ ᒥᓯᓈᐦᒃ:: U. Neumeier᙮

ᐊᓐ ᒫᐦᒋᒡ ᒑ ᐐᐦᑎᒫᐦᒡ ᐊᓐ ᑳ ᐄᔥᐱᔑ ᐅᔑᐦᑖᑭᓂᐎᒡ ᐅᔅᑯᑎᒻ ᐅᑖᐦ ᒋᓵᓰᐲᔥᑎᑯᐦᒡ ᐋᑯᑎᐦ ᓃᔥᑎᒻ ᑳ ᐅᐦᒋ ᒋᔥᒋᐱᔨᒡ ᐋᑳ ᒌᐦ 

ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ ᐊᓂᑎᐦ ᑳ ᓈᓈᑭᒋᔥᑖᑭᓂᐎᒡᐦ ᓂᑑᐦᐆᔅᒌᐦ ((ᒌᐦ ᐃᐦᑎᑯᓅᒋᒑᓂᐦᐄ ᑭᔮᐦ ᐋᑳ ᐅᐦᒋ ᓈᓈᑭᒋᔥᑖᑭᓂᐎᒡᐦ)) 

ᐹᔓᒡ ᒋᓵᓰᐲᐦᒡ ᐋᐦᒸᔮᐦ ᐅᐦᒋ ᐳᐎᔮᔨᐦᑖᔨᐦᑖᑭᓂᐎᒡ ᓈᔥᒡ ᐄᔨᐦᒡ ᔖᔥ ᐋᐦ ᐄᑖᔨᐦᑖᑯᐦᒡ ᒌᔑᒄ ᐋᔑ ᑖᐦᑭᐦᐄᒑᐱᔨᒡ 19901990 ᑳ ᐄᒋᔥᑖᒡᐦ 

ᐋᐦ ᐱᐳᐦᒡᐦ ᑳ ᐋᑎ ᒫᐦᒋᐱᔨᒡᐦ᙮  ᑳ ᐋᑎ ᒫᐦᒋᐱᔨᒡᐦ 19901990 ᑳ ᐄᒋᔥᑖᒡᐦ ᐋᐦ ᐱᐳᐦᒡᐦ,, ᐋᑯᑎᐦ ᓈᔥᒡ ᑳ ᑖᐦᑭᐦᐄᒑᐱᔨᒡ ᓈᔥᒡ ᐄᔨᐦᒡ ᐋᐦ 

ᐄᑖᔨᐦᑖᑯᐦᒡ ᒌᔑᒄ ᐅᑖᐦ ᒉᐃᒥᔅ ᐯᐃᐦ,, ᓈᔥᒡ ᒥᔥᑏᐦ ᐋᑳ ᐅᐦᒋ ᓂᐦᑖᐅᒋᐦᒡᐦ ᔖᔥ ᔑᑳᐹᔥᒄᐦ ᐅᑖᐦ ᒥᓯᐦᑖ ᔮᔮᐤ ᐐᓂᐹᑯᐦᒡ᙮ ᐅᑖᐦ 

ᐄᑖᐦᒑ ᒋᓵᓰᐲᔥᑎᑯᐦᒡ,, ᐊᓐ ᓈᔥᒡ ᐄᔨᐦᒡ ᐋᐦ ᒌᐦ ᐄᑖᔨᐦᑖᑯᐦᒡ ᐋᑯᑎᐦ ᐊᑎᑎᐤ ᑳ ᐋᑎ ᒋᔑᐱᔨᒡ ᓈᓈᓂᒌᒻ ᐋᑳ ᐃᐦᑎᑯᐦᒡᐦ ᔑᑳᐹᔥᒄᐦ 

ᔖᔥ ᐊᓂᑖᐦ ᐅᐦᒋ ᑳ ᐅᔅᑯᑎᒥᐦᒑᓂᐎᒡ ᐋᐦ ᒌᐦ ᐅᐦᒋ ᐐᒋᐦᐄᐙᐱᔨᒡ ᐆ ᒑ ᐄᔑᓈᑯᐦᒡ ᑭᔮᐦ ᐋᐦ ᒌᐦ ᐱᔥᒑᔮᔑᑭᐎᐦᑖᑭᓂᐎᒡᐦ ᓰᐲᐦ᙮ 

ᐊᓐ ᒫᒃ ᓈᔥᒡ ᐄᔨᐦᒡ ᐋᐦ ᒌᐦ ᐄᑖᔨᐦᑖᑯᐦᒡ ᒌᔑᒄ 19901990 ᑳ ᐄᒋᔥᑖᒡᐦ ᐋᐦ ᐱᐳᐦᒡᐦ ᒥᔥᑏᐦ ᒌᐦ ᐐᒋᐦᐄᐙᐱᔨᐤ ᓈᓈᓂᒌᒻ ᐋᑳ ᓂᐦᑖᐅᒋᐦᒡᐦ 

ᔑᑳᐹᔥᒄᐦ ᒥᓯᐦᑖ ᐅᑖᐦ ᔮᔮᐤ ᐙᐱᓅᑖᐦᒡ ᐄᑖᐦᒑᑳᒻ ᒉᐃᒥᔅ ᐯᐃᐦ,, ᔖᔥ ᐋᐦ ᒌᐦ ᒋᔅᒑᔨᐦᑖᑯᐦᒡ ᐅᑖᐦ ᐱᔥᒡ ᒋᓵᓰᐲ ᓂᑑᐦᐆᔅᒌᐦᒡ 

ᐋᐦ ᒌᐦ ᐄᔑᓈᑯᐦᒡ᙮  

ᐊᓂᑎᐦ ᑳ ᐊᑎᔨᐦᑎᑯᐦᒡᐦ ᔑᑳᐹᔥᒄᐦ 2019 ᐲᐦᐃᒻ 2021 ᐅᑖᐦ ᐅᑖᐦᒡ ᐋᐦ ᐄᔑ ᑭᓂᐙᐱᐦᑎᑭᓂᐎᒡ ᐋᐦᒸᔮᐦ 1996 ᐊᓂᑖ ᓂᑑᐦᐆᔅᒌᐦᒡ CH34 ᑳ ᐄᑎᓯᓈᑖᒡ ((ᒥᒋᓐ ᐋᐦ ᑎᐹᑎᑖᒡᐦ 

ᑯᑎᒃᐦ ᓂᑑᐦᐆᔅᒌᐦ))᙮ ᐅᑎᐦ ᐊᔅᒌᐅᓯᓂᐦᐄᑭᓂᐦᒡ ᐋᑯᑎᐦ ᒫᓯᓈᑖᔨᒡ ᐊᓂᔮ ᐄᔨᔨᐅᒡ ᐋᔑ ᒋᔅᒑᔨᐦᑎᐦᒡ ᐋᐦ ᓂᐦᑖᐅᒋᓂᔨᒡᐦ,, ᐅᔅᑯᑎᒥᐦᒑᓯᐤ ᑳ ᒥᓯᓈᐦᒃ ᐊᔅᒌᐅᓯᓂᐦᐄᑭᓂᐦᒡ,, ᑭᔮᐦ ᐊᓂᑎᐦ 

ᐋᐦ ᐃᐦᑎᑯᐦᒡᐦ ᑭᔮᐦ ᐋᑳ ᐃᐦᑎᑯᐦᒡᐦ ᔑᑳᐹᔥᒄᐦ ᐄᑖᒥᐹᑯᐦᒡ ᑳ ᐄᔑ ᒥᔅᑭᐙᐦᑖᑭᓂᐎᒡ᙮ ᑳ ᒥᓯᓈᐦᒃ:: M.L. Leblanc᙮

ᓂᒧᐃ ᒑᔥᑎᓈᑖᔮᔨᐦᑖᑯᓐ ᐊᓐ ᓃᔥᑎᒻ ᑳ ᒋᔅᒑᔨᐦᑖᑯᐦᒡ ᓈᓈᓂᒌᒻ ᐋᑳ ᓂᐦᑖᐅᒋᐦᒡᐦ ᔑᑳᐹᔥᒄᐦ ᐹᔓᒡ ᒋᓵᓰᐲᐦᒡ ᐋᐦᒸᔮᐦ 19981998 ᑳ 

ᐄᔑᓈᑯᓂᒀ ᐊᓂᑖᐦ ᑭᔮᐦ ᐄᔨᐦᒡ ᐅᑖᐦ ᐐᓂᐹᑯᐦᒡ᙮ ᐊᓐ ᒫᒀᒡ ᑳ ᓈᓈᑭᒋᔥᑖᑭᓂᐎᒡᐦ ᔑᑳᐹᔥᒄᐦ ᐋᑯᑖᐦ ᒥᒄ ᐅᑖᐦ ᒋᓵᓰᐲᔥᑎᑯᐦᒡ 

19821982 ᐲᐦᐃᒻ 19951995 ᑳ ᐃᐦᑐᑎᑭᓂᐎᒡ᙮ ᐊᓐ ᒋᓵᓰᐲᔥᑎᑯᐦᒡ ᐙᐦᑖᔑᑭᐎᒡ ᓂᒧᐃ ᔮᔨᑖ ᑖᐦᑭᐦᐄᒑᐅᐱᔨᐤ ᐅᑖᐦ ᐲᓯᒸᐦᑖᐦᒡ 

ᐄᑖᐦᒑ ᒋᓵᓰᐲ ᓂᑑᐦᐆᔅᒌᐦᒡ ((ᐙᐐᓵᐙ CH34)CH34) ᒥᒄ ᒫᒃ ᒋᔅᒑᔨᐦᑖᑯᓐ ᐅᑖᐦ ᐄᑖᐦᒑ ᐄᓯᒫᓃᐅᓰᐲᐦᒡ ᐆ ᑭᔮᐦ ᐋᐦ ᐄᔑᓈᑯᐦᒡ ᑳ 

ᐱᔥᒑᔮᔑᑭᐎᐦᑖᑭᓂᐎᒡ ᐊᓐ ᓰᐲ 19801980 ᑳ ᐄᒋᔥᑖᒡ ᐋᐦ ᐱᐳᐦᒡ᙮ ᐱᔥᒡ ᐄᓯᒫᓃᐅᐄᔨᔨᐅᒡ ᒋᔅᒋᓯᐎᒡ ᐋᑳ ᐅᐦᒋ ᐃᐦᑎᑯᓂᔨᒡᐦ ᔑᑳᐹᔥᒄᐦ 

ᐅᑖᐦ ᐐᓂᐹᑯᐦᒡ ᐲᓯᒸᐦᑖᐦᒡ ᐄᑖᐦᒑ ᐄᓯᒫᓃᐅᓰᐲᐦᒡ ᐄᔅᑯᑎᒃ ᑳ ᐱᔥᒑᔮᔑᑭᐎᐦᑖᑭᓂᐎᐎᔨᒡ ᐅᓰᐲᒥᐙᐤ;; ᒌᐦ ᒋᔅᒑᔨᐦᑎᒧᒡ ᐄᔨᐦᒡ 

ᔖᔥ ᐋᐦ ᒌᐦ ᐄᑖᔑᑭᐎᐎᔨᒡ᙮ ᒥᒄ ᒫᒃ ᑳ ᒌᔑᐦᑖᑭᓂᐎᒡ ᐐᒥᓂᒌᐅᐄᔨᔨᐅᒡ ᐋᐦ ᐱᒋᔅᑎᓂᐦᒡ ᐅᒋᔅᒑᔨᐦᑎᒧᐎᓂᐙᐤ 19951995 ᐋᑳ ᐅᐦᒋ 

ᐋᐦᒋᐱᔨᔨᒡ ᐋᔥᐱᔑ ᓂᐦᑖᐅᒋᓂᔨᒡᐦ ᔑᑳᐹᔥᒄᐦ ᑭᔮᐦ ᐋᔥᒄ ᐋᐦ ᒌᐦ ᒥᔪᓂᐦᑖᐅᒋᓂᔨᒡᐦ ᐊᓂᑖᐦ ᐐᔨᐙᐤ ᐋᐦ ᐄᐦᑖᒡ᙮ 

ᓂᒧᐃ ᒦᓐ ᑳᐤ ᐅᐦᒋ ᓂᐦᑖᐅᒋᓐᐦ ᔑᑳᐹᔥᒄᐦ ᐄᔅᑯᑎᒃ ᑳ ᓃᔑᐱᔨᒡ ᐊᓐ ᑳ 
ᒌᐦ ᐄᔥᐱᔑ ᓂᐦᑖᐅᒋᐦᒡᐦ

ᐊᑎᑎᐤ ᓂᒥ ᓂᐦᑖᐅᒋᓐᐦ ᔑᑳᐹᔥᒄᐦ ᐊᓅᐦᒡ ᑳ ᐄᔥᐱᔑ ᓂᐦᑖᐅᒋᐦᒡᐦ 1970,1970, ’80,’80, ᑭᔮᐦ ’90’90 ᑳ ᐄᒋᔥᑖᒡᐦ ᐋᐦ ᐱᐳᐦᒡᐦ᙮ ᒥᒫᓐ ᐊᐱᔒᔥ 

ᐊᑎ ᓂᓂᐦᑖᐅᒋᓐᐦ ᔑᑳᐹᔥᒄᐦ ᐋᐦᒡ ᐊᓂᑖᐦ ᐄᔨᐦᒡ,, ᐊᑎᑎᐤ ᐋᐦ ᒥᒥᔖᒡ,, ᑭᔮᐦ ᐊᑎᑎᐤ ᒥᔥᑏᐦ ᐋᐦ ᓂᐦᑖᐅᒋᐦᒡᐦ ᒸᐦᒡ ᐊᓂᑖᐦ 

ᐋᔑᒸᑯᓂᑯᐦᒡ ᐋᑳ ᐅᐦᒋ ᐙᐱᐦᑎᑭᓂᐎᒡ ᒫᒀᒡ ᑳ ᓈᓂᑑᒋᔅᒑᔨᐦᑎᑭᓂᐎᒡ ᐊᓂᑖᐦ ᓈᐦᑖᐅᒋᐦᒡᐦ᙮ ᐄᑖᔨᐦᑎᑭᓂᐤ ᐋᐦ ᓂᐦᑖᐅᒋᐦᒡᐦ 

ᔑᑳᐹᔥᒄᐦ ᐊᑎᒫᐲᓯᒻ ᐄᑖᐦᒑ ᒋᓵᓰᐲᐦᒡ ᒥᒄ ᒫᒃ ᓂᒧᐃ ᐅᐦᒋ ᓂᐦᐋᔨᒫᑭᓂᐅᐎᒡ ᐄᑖᒥᐹᑰᐄᔨᔨᐅᒡ ᐅᑖᐦ ᒑ ᒌᐦ ᑎᐹᐱᐦᑎᐦᒡ᙮

ᐆ ᒫᒀᒡ ᐋᔑᓈᑯᐦᒡᐦ ᔑᑳᐹᔥᒄᐦ ᐋᑳ ᓂᐦᑖᐅᒋᐦᒡᐦ ᐋᑯᑎᐦ ᑭᔮᐦ ᓂᒥ ᓈᔥᒡ ᐃᐦᑖᐤ 
ᐱᔮᓯᐤ ᐋᐦ ᑎᒀᒋᓂᔨᒡ

ᒫᒀᒡ ᐊᓅᐦᒡ,, ᓂᒧᐃ ᐃᐦᑎᑯᓐᐦ ᔑᑳᐹᔥᒄᐦ ᐊᑎᑎᐤ 11 ᒦᑎᕐ ᐋᐦ ᐄᔅᑯᑳᐳᐎᒡᐦ,, ᐊᑎᑎᐤ ᓈᔥᒡ ᓂᒥ ᒋᓅᑳᐴᐦ ᐊᓐ 22 ᒦᑎᕐᔅ ᑳ ᐄᔅᑯᑳᐳᐎᒡᐦ 

19701970 ᐲᐦᐃᒻ 1990,1990, ᑭᔮᐦ ᐊᑎᑎᐤ ᐊᐱᔖᔑᐤ ᐊᓂᑎᐦ ᐋᑎ ᓂᓂᐦᑖᐅᒋᐦᒡᐦ,, ᐃᔮᐙᐱᐦᑎᐤᐦ ᑭᔮᐦ ᒥᒄ ᐊᓂᑖᐦ ᓈᔥᒡ ᐋᐦ ᐃᔨᐙᒡ ᐋᑯᑖᐦ ᐋᐦ 

ᐃᐦᑎᑯᐦᒡᐦ ((ᐋᑳ ᐊᑎᑎᐤ 22᙮55 ᒦᑎᕐᔅ)) ᐄᔅᑯᑳᐳᐎᒡᐦ᙮ ᐋᔑᑯᒥᐱᐳᓐᐦ ᐄᔨᐦᒡ ᐄᔑᓈᑯᓐ ᐊᓂᑎᐦ ᓈᐦᑖᐅᒋᐦᒡᐦ ᔑᑳᐹᔥᒄᐦ ᑭᔮᐦ ᓈᓈᓂᒌᒻ 

ᐊᒋᐎᐱᔨᐤ ᐋᔥᐱᔑ ᓂᐦᑖᐅᒋᐦᒡᐦ ᑳ ᐄᔑᓈᑯᐦᒡᐦ ᐅᑖ ᐄᔑ ᐅᑖᐦᒡ 19881988᙮ ᐆ ᒫᒃ ᐋᔥᐱᔖᑳ ᒌᐦ ᒥᔪᓂᐦᑖᐅᒋᐦᒡ,, ᓂᒧᐃ ᒋᑭ ᐃᐦᑎᑯᓂᔨᐤᐦ 

ᒑ ᒌᐦ ᒦᒋᒡ ᓂᔅᑭᒡ ᑳ ᐄᔑᓈᑯᓂᔨᒡ ᐅᑖᐦ ᐄᔑ ᐅᑖᐦᒡ 19701970 ᑳ ᐄᒋᔥᑖᒡᐦ ᐋᐦ ᐱᐳᐦᒡᐦ᙮ 

ᐊᓐ ᒫᒃ ᓈᔥᒡ ᐄᔨᐦᒡ ᐋᐦ ᐄᔅᐱᔨᒡᐦ ᔑᑳᐹᔥᒄᐦ ᐋᔑ ᓂᐦᑖᐅᒋᐦᒡᐦ,, ᓂᔅᑭᒡ ᑭᔮᐦ ᐋᐦᒋᐱᔨᔨᐤ ᐊᓂᑖᐦ ᐋᐦ ᒦᒋᓱᒡ ᑭᔮᐦ ᐋᐦ ᓂᑑᐦᐅᓈᓂᐎᒡ 

ᐄᔨᐦᒡ ᓈᔥᒡ ᐄᔑᓈᑯᓐ ᐊᓂᑎᐦ ᑳ ᒌ ᐱᒥᐦᔮᒡ ᓂᔅᑭᒡ ᑭᔮᐦ ᐋᔅᐱᐦᔮᒡ ᐋᐦ ᐱᐳᓂᔨᒡ᙮ ᐊᑎᑎᐤ ᐊᑎ ᒥᐦᒑᑐᐎᒡ ᑳ ᑭᒀᓈᑯᔨᐙᒡ ᐋᐦ 

ᐱᔥᑯᒡ ᐅᑖᐦ ᒉᐃᒥᔅ ᐯᐃᐦ ᐙᐱᓅᑖᐦᒡ ᐄᑖᐦᒑᒻ ᐐᓂᐹᑯᐦᒡ ᑭᔮᐦ ᑭᑎ ᐐᐦ ᒦᔥᑭᐙᐎᒡ ᑳ ᑎᐦᒀᑯᔨᐙᔨᒡᐦ ᓂᔅᒃᐦ ᐋᑎ ᐃᔨᐦᑖᔨᒡᐦ᙮ 

ᒋᓵᓰᐲᐅᐄᔨᔨᐅᒡ ᑭᔮᐦ ᐐᒥᓂᒌᐅᐄᔨᔨᐅᒡ ᐋᔪᐎᒄ ᐋᑖᒫᔨᐦᑎᐦᒡ ᐙᐦᒋ ᐋᑳ ᓈᔥᒡ ᐃᐦᑖᔨᒡᐦ ᓂᔅᒃᐦ ᐄᔨᐦᒡ ᐋᐦ ᐄᐦᑎᓈᓂᐎᐎᔨᒡ ᔖᔥ ᐋᐦ 

ᓅᒋᐱᔮᓯᐙᓂᐎᐎᔨᒡ ᑭᔮᐦ ᓈᓈᓂᒌᒻ ᐋᐦ ᐋᑎ ᒋᔣᐙᐱᔨᔨᒡ ᒑᒀᔨᐤ ᐃᔮᐱᑎᓂᔨᒡ ᐋᐦ ᓂᑑᐦᐅᓈᓂᐎᐎᔨᒡ ᑭᔮᐦ ᐋᐦ ᐃᔮᔨᒥᐦᐋᓂᐎᐎᔨᒡ 

ᐊᓂᑖᐦ ᐋᐦ ᓂᑑᐦᐅᓈᓂᐎᐎᔨᒡ᙮ ᒥᔥᑏᐦ ᒑᒀᓐ ᑖᐦᑭᐦᐄᒑᐱᔨᐤ ᒑ ᒌᐦ ᒥᔪᓂᐦᑖᐅᒋᐦᒡᐦ ᐊᓂᑎᐦ ᐱᔥᒡ ᐋᔥᒄ ᐋᐦ ᐃᐦᑎᑯᐦᒡᐦ ᔑᑳᐹᔥᒄᐦ᙮ 

ᐋᔑ ᐐᒋᐦᐄᐙᐱᔨᒡ ᐋᐦ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ ᑭᔮᐦ ᐋᔑ ᑖᐦᑭᐦᐄᒑᐱᔨᒡ ᓈᓈᓂᒌᒻ ᐋᑳ ᓂᐦᑖᐅᒋᐦᒡᐦ ᔑᑳᐹᔥᒄᐦ᙮ ᐋᐦ ᒥᔻᒡ ᐊᓂᑎᐦ ᐙᐦᒋ ᓂᐦᑖᐅᒋᐦᒡᐦ ᐋᑯᑎᐦ ᐙᐦᒋ 
ᐐᒋᐦᐄᐙᐱᔨᒡ ᑭᔮᐦ ᒑ ᒌᐦ ᒥᔪᓂᐦᑖᐅᒋᐦᒡ ᐊᓂᑎᐦ ᐙᔅᑳ ᒑᒀᓐ ᐹᒫᑎᓰᒥᑭᐦᒡ ᑭᔮᐦ ᐊᓂᑖᐦ ᐋᑎ ᓂᓂᐦᑖᐅᒋᐦᒡᐦ ᔑᑳᐹᔥᒄᐦ ᓂᐲ ᐋᑳ ᓈᔥᒡ ᒑ ᐋᐦᑖᐳᑖᒡ ᑭᔮᐦ ᐋᑳ ᒑ ᒥᓈᐳᑖᒡᐦ 

ᐊᓂᑎᐦ ᐙᐦᒋ ᓂᓂᐦᑖᐅᒋᐦᒡᐦ ᔑᑳᐹᔥᒄᐦ ᓲᐦᒋᐱᔨᑣᐙ ᑭᔥᑭᓂᒡ᙮ ᐋᑳ ᒫᒃ ᐃᐦᑎᑯᐦᒀᐙ ᐊᓂᐦᐄ ᔑᑳᐹᔥᒄᐦ ᐋᑯᑎᐦ ᒦᓐ ᒑ ᒌᐦ ᓲᐦᒋᐱᔨᔨᒡ ᑭᔥᑭᓂᒡ,, ᑭᔮᐦ ᓂᒥ ᒥᔻᑭᒥᐤ,, ᒫᒑᑭᒥᒡ ᑭᔮᐦ 
ᓂᒥ ᒌᐦ ᐄᔥᐱᔑ ᐙᓵᔮᐤ ᒑ ᒌᐦ ᒥᔪᓂᐦᑖᐅᒋᐦᒡᐦ᙮ ᑳ ᐅᔑᐦᑖᑦ ᐋᔑᓈᑯᓂᔨᒡ:: M.L. Leblanc᙮  

ᐅᑖᐦ ᒌᔑᑯᐦᒡ ᐋᐦ ᐅᐦᒋ ᒋᔅᒑᔨᐦᑖᑯᐦᒡ ᑭᔮᐦ ᐊᓐ ᓂᐲ ᑳ ᓂᑑᒋᔅᒑᔨᐦᑖᑯᐦᒡ ᐋᑯᑎᐦ ᓅᑯᐦᒡ ᐊᓐ ᓂᐲ ᐅᑖᐦ ᒉᐃᒥᔅ ᐯᐃᐦ ᓈᔥᐦ ᐋᐦ ᐅᓵᐙᑭᒥᒡ ᔖᔥ ᐅᑖᐦ ᐄᔑ ᐅᑖᐦᒡ ᓃᔥᑎᓂᐙᐱᐳᓐᐦ,, 
ᐋᑯᑎᐦ ᒫᒃ ᓂᒥ ᒌᐦ ᐄᔥᐱᔑ ᐙᓵᔮᐤ ᐋᑳ ᐅᐦᒋ ᐅᑎᐦᒋᐱᔨᒡ ᐊᓂᑖᐦ ᐄᑖᒫᑎᒨ ᒑ ᒌᐦ ᓂᐦᑖᐅᒋᐦᒡᐦ ᔑᑳᐹᔥᒄᐦ᙮ ᐋᑯᑖᐦ ᒑ ᒌᐦ ᐅᐦᒋ ᒥᒑᑭᐱᔨᒡ ᓂᐲ ᐊᓂᑖᐦ ᐋᔅᒀᒥᑖᐅᐦᑳᒡ ᐋᐦ 
ᐅᐦᒋᐱᔨᒡ ᒑᒀᓐ ᐅᑖᐦ ᐐᓂᐹᑯᐦᒡ ᐋᐦ ᐄᑖᐳᑖᒡ᙮ ᐊᓐ ᒫᒃ ᒥᐦᒑᑐᐱᐳᓐᐦ ᔖᔥ ᓈᔥᒡ ᐋᐦ ᒌᐦ ᒥᐦᒑᑭᒥᒡ ᓂᐲ ᐅᑖᐦ ᐙᐱᓅᑖᐦᒡ ᐄᑖᐦᒑᑳᒻ ᒉᐃᒥᔅ ᐯᐃᐦ ᐋᐅᒄ ᐙᐦᒋ ᓈᔥᒡ ᒥᒑᑭᒥᒡ ᓂᐲ᙮ 

ᑳ ᐎᔨᓯᓈᐦᒃ::  C. Fink-Mercier᙮ 

ᐐᒥᓂᒌᐅᐄᔨᔨᐅᒡ ᑳ ᐐᐦᑎᐦᒡ 
ᐊᓂᑎᐦ ᐋᑎ ᐃᔨᐦᑎᑯᓃᔨᒡᐦ 

ᔑᑳᐹᔥᒄᐦ 2019 ((ᓂᒥᐦᒌᐎᓂᐦᒡ))᙮ 
((ᑳᒥᓯᓈᐱᔅᑭᐦᐄᒑᑦ G.Mark)).
ᑳ ᐄᔑ ᐙᐐᐦᑎᒫᒑᓂᐎᒡ 
ᒑ ᐃᐦᑐᑎᑭᓂᐎᒡ ᓂᐲ 
ᐋᐦ ᒥᓈᐦᐅᓈᓂᐎᒡ ᒑ 
ᒌᐦ ᓈᓂᑑᒋᔅᒑᔨᐦᑖᑯᐦᒡ 
ᒋᔅᑯᑎᒫᑑᑭᒥᑯᐦᒡ ᒋᓵᓰᐲᐦᒡ 2019᙮ 

ᑳ ᒥᓯᓈᐱᔅᑭᐦᐄᒑᑦ:: A. Guzzi.



ᔑᑳᐹᔥᒄᐦ16

ᐋᐦ ᐙᐱᐦᑎᔨᐙᓂᐎᒡ ᐊᓐ ᒑᒀᓐ ᒑ ᐃᔮᐱᑎᐦᒡ ᐋᑖᑭᒥᒡ ᓂᐲ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒋᓵᓰᐲᐦᒡ 2019᙮ ᑳ ᒥᓯᓈᐱᔅᑭᐦᐄᒑᑦ:: P. del Giorgio᙮ 

ᐄᔨᔥᑯᑖᐦᒡ ᐋᐦ ᓯᑭᑆᓂᐎᒡ ᑭᔮᐦ ᐋᐦ ᒌᔥᑎᐦᐋᐃᐦᑯᓈᐦᒑᓂᐎᒡ 2019:: ᑳ ᒥᓯᓈᐱᔅᑭᐦᐄᒑᑦ:: J. Idrobo᙮

ᐊᓐ ᒫᒃ ᒫᐦᒋᒡ ᒑᒀᓐ ᐙᐦ ᐐᐦᑎᒫᐦᒡ ᐊᓐ ᓈᔥᒡ ᒥᔥᑏᐦ ᐋᐦ ᐎᓂᐦᑎᐦᒡ ᐊᓂᑎᐦ ᑳ ᒌ ᓂᐦᑖᐅᒋᐦᒡᐦ ᔑᑳᐹᔥᒄᐦ ᐋᔪᐎᒄ ᐙᐦᒋ ᓈᔥᒡ ᐄᔨᐦᒡ 

ᐄᔅᐱᔨᐦᐄᑯᑦ ᑭᔮᐦ ᐱᔮᓯᐤ ᐊᓂᑖᐦ ᐋᑎ ᐃᔨᐦᑖᑦ ᐅᑖᐦ ᐐᓂᐹᑯᐦᒡ ᑭᔮᐦ ᐙᐦᒋ ᐋᑳ ᓈᔥᒡ ᒥᔪᐱᔨᐦᐄᐙᒡ ᐋᐦ ᓅᒋᐱᓯᐙᓂᐎᒡ᙮ ᔖᔥ ᑭᔮᐦ 

ᐄᔨᐦᒡ ᐱᒥᐦᔮᐎᒡ ᓂᔅᑭᒡ ᐄᔨᐦᒡ ᐋᐦ ᐄᔑᓈᑯᓂᔨᒡ ᐊᔅᒌᔨᐤ ᐅᑖᐦ ᔮᔮᐤ ᐐᓂᐹᑯᐦᒡ ((ᐋᐦ ᐹᐦᒀᔨᒡ ᐊᔅᒌᔨᐤ,, ᐊᑎᑎᐤ ᐋᐦ ᒥᐦᒑᑎᔨᒡᐦ ᒥᔥᑎᒄᐦ,, 

ᓈᔥᒡ ᐋᑳ ᐃᐦᑎᑯᓂᔨᒡᐦ ᒦᓂᔥᐦ),), ᑭᔮᐦ ᐅᑖᐦ ᐲᓯᒸᐦᑖᐦᒡ ((ᓂᓈᐦᑭᐤ ᐋᐦ ᐄᔑ ᓂᐦᑖᐅᒋᐦᒋᒑᓂᐎᐎᔨᒡ))᙮

ᒑᒀᓐ ᐙᐦᒋ ᐋᑳ ᒦᓐ ᑳᐤ ᒌᐦ ᓂᐦᑖᐅᒋᐦᒡᐦ ᔑᑳᐹᔥᒄᐦ

ᐋᑯᑖᐦ ᑳ ᐄᔑ ᒥᔅᑭᐙᐦᑖᑭᓂᐎᒡ ᐋᐦ ᓈᓈᑭᒋᔥᑖᑭᓂᐎᒡᐦ ᔑᑳᐹᔥᒄᐦ ᐋᑳ ᒦᓐ ᑳᐤ ᒑ ᒌᐦ ᓂᐦᑖᐅᒋᐦᒡᐦ ᐊᓐ ᔖᔥ ᑳ ᐄᔥᐱᔑ 

ᐊᒋᐎᐱᔨᒡᐦ᙮ ᔖᔥ ᐎᓂᐦᑎᓐ ᐊᓐ ᑳ ᐄᔑᓈᑯᐦᒡ ᐅᑖᐦ ᐄᔑ ᐅᑖᐦᒡ ᐋᐦ ᒌᐦ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ᙮ ᓈᔥᑖᑆᐦ ᒋᔥᑎᒫᐎᓐ ᒦᓐ ᑳᐤ 

ᒑ ᒌᐦ ᒥᔪᓂᐦᑖᐅᒋᐦᒡᐦ ᐋᑳ ᒑ ᐎᓈᒋᔥᑖᑭᓂᐎᒡ ᐋᐦ ᐙᔖᔮᑭᒥᒡ,, ᐊᓐ ᐊᔅᒌ ᓈᔥᒡ ᓈᐅᔥ ᐋᐦ ᒌᐦ ᒥᔥᑭᐎᑎᐦᒡ ᐋᐦ ᐋᐳᐎᐱᔨᒡ ᑭᔮᐦ ᐋᑳ 

ᐴᓂᐱᔨᒡ ᐋᐦ ᐅᐦᐱᐱᔨᒡ ᐅᑖᐦ ᒉᐃᒥᔅ ᐯᐃᐦ ᒦᔥᑯᒡ ᐊᓐ ᓯᔅᒋᐤ ᐋᔅᐱᔨᑦ ᐊᓂᑖᐦ ᐋᑳ ᑎᒥᔨᒡ᙮ ᒥᔥᑏᐦ ᒫᒃ ᐋᐦ ᐋᑯᐦᑎᐦᒡ ᒑᒀᓐ ᐊᓂᑖᐦ 

ᓂᐲᐦᒡ ᐋᑯᑎᐦ ᓂᒥ ᒌᐦ ᐅᑎᐦᒋᐱᔨᐤ ᒑ ᒌᐦ ᐙᓵᔮᒡ ᐊᓂᑖᐦ ᐄᑖᒥᐹᑯᐦᒡ ᒫᒀᒡ ᐋᐦ ᐐᐦ ᓂᐦᑖᐅᒋᐦᒡ ᒑᒀᓐ᙮ ᒥᔥᑏᐦ ᐙᔥ ᓂᑎᐙᔨᐦᑖᑯᓐ 

ᒑ ᒌᐦ ᐅᑎᐦᒋᐱᔨᒡ ᐋᐦ ᐙᓵᔮᒡ ᒫᒀᒡ ᐋᐦ ᐐᐦ ᓂᐦᑖᐅᒋᐦᒡᐦ ᔑᑳᐹᔥᒄᐦ ᐋᐦ ᓃᐱᐦᒡ,, ᒫᔔᐦᐋᑳ ᐊᓂᑖᐦ ᓈᐅᔥ ᐋᑳ ᐲᑯᑦ ᒥᔅᑯᒦ᙮ ᐋᑳ 

ᒫᒃ ᒌᐦ ᐅᑎᐦᒋᐱᔨᒑ ᐋᐦ ᐙᓵᔮᒡ ᒫᒀᒡ ᐋᐦ ᓃᐱᐦᒡ,, ᓂᒥ ᒌᐦ ᓂᐦᑖᐅᒋᓐᐦ,, ᒥᒄ ᐋᐱᔖᔑᒡ ᐊᓂᑎᐦ ᒑ ᒌᐦ ᐃᐦᑎᑯᐦᒡᐦ ᔑᑳᐹᔥᒄᐦ,, ᑭᔮᐦ ᒑ 

ᐃᔮᔪᐎᐦᒡᐦ ᐱᐳᐦᒑ᙮ ᐊᑎᑎᐤ ᒫᒃ ᓂᒥ ᒌᐦ ᓂᐦᑖᐅᒋᓐᐦ ᐋᑳ ᐄᔥᐱᔑ ᑎᐦᒋᑭᒥᒡ ᐐᓂᐹᒄ ᑭᔮᐦ ᒥᔥᑏᐦ ᐋᐦ ᒌᑭᐎᐱᔨᒡ ᐐᐦᑳᐳᐃ ᑭᔮᐦ 

ᐋᑳ ᐃᐦᑎᑯᐦᒡ ᐊᓐ ᒑᒀᓐ ᒑ ᒌᐦ ᐅᐦᒋ ᓂᐦᑖᐅᒋᐦᒡᐦ᙮ ᒦᓐ ᒫᒃ,, ᐊᓂᑖᐦ ᐋᑳ ᔖᔥ ᐃᐦᑎᑯᐦᒡᐦ ᔑᑳᐹᔥᒄᐦ ᑭᔮᐦ ᐋᐦ ᒌᐦ ᒥᓈᐹᐙᒡᐦ ᐊᓂᑖᐦ 

ᐋᓈᑎᒨ ᐋᐦ ᓲᐦᒋᐱᔨᔨᒡ ᑭᔥᑭᓂᒡ ᐋᑯᐦ ᐋᑎ ᒥᔥᑭᐙᒡ ᐊᓂᑖᐦ ᐋᓈᐦᒡ᙮ ᐋᑳ ᒫᒃ ᒌᐦ ᔮᔨᑎᒧᒡᐦ ᔑᑳᐹᔥᒄᐦ ᐊᓂᑖᐦ ᐋᓈᐦᒡ,, ᒦᔥᑯᒡ ᓂᒥ ᒌᐦ 

ᒥᔪᓂᐦᑖᐅᒋᓐᐦ,, ᑭᔮᐦ ᒋᑭ ᒌᐦ ᒥᓈᐹᐙᐤᐦ ᐋᐦ ᓲᐦᒋᒋᐎᐦᒡ ᑭᔮᐦ ᐋᐦ ᓲᐦᒋᐱᔨᔨᒡ ᑭᔥᑭᓂᒡ ᓈᔥᒡ ᐋᐦ ᔫᑎᓂᔨᒡ᙮  

ᐋᑯᑖᐦ ᒨᔥ ᑳ ᐄᔑ ᐐᐦᑎᐦᒡ ᐄᔨᔨᐅᒡ ᐅᑖᐦ ᒉᐃᒥᔅ ᐯᐃᐦ ᓰᐲᐦ ᑭᔮᐦ ᐐᓂᐹᑯᐦᒡ ᓈᓈᓂᒌᒻ ᐋᐦ ᐱᓂᑯᐦᑎᐦᒡ ᒑᒀᓐ ᑭᔮᐦ ᐋᐦ ᐅᓵᐙᑭᒥᒡ᙮ 

ᒌᐦ ᑖᑆᒥᑭᓂᔨᐤ ᒫᒃ ᐅᔮ ᑳ ᐄᔑ ᐐᐦᑎᐦᒡ ᐋᐦ ᒌᐦ ᒥᓯᓂᐦᐄᑭᓂᐎᐎᔨᒡ ᑎᐹᒋᒨᓯᓂᐦᐄᑭᓂᐦᒡ ᑳ ᐄᔑ ᒥᔅᑭᐙᐦᑖᑭᓂᐎᐎᔨᒡ ᐋᐦ 

ᓈᓂᑑᒋᔅᒑᔨᐦᑖᑯᓂᔨᒡ ᐅᑖᐦ ᐊᑎᒫᐲᓯᒻ ᓅᐦᒋᒦᐦᒡ ᓰᐲᐦ ᑖᑆᐦ ᓈᓈᓂᒌᒻ ᐋᐦ ᐱᓂᑯᐦᑎᓂᔨᒡ ᒑᒀᔨᐤ ᑭᔮᐦ ᓈᓈᓂᒌᒻ ᐋᐦ ᐅᓵᐙᑭᒥᔨᒡᐦ 

ᐅᐦᒋ ᐊᓐ ᓇᓈᓂᒌᒻ ᐋᑳ ᑎᐦᑳᔮᒡ ᒥᓯᐦᑖᔅᑭᒥᒡ᙮ ᐋᑯᑖᐦ ᐋᔥᒌᔣᓂᐎᒡ ᐋᐦ ᐅᓵᐙᑭᒥᐱᔨᒡ ᓂᐲ ᓅᐦᒋᒦᐦᒡ᙮ ᐅᑖᐦ ᐅᐦᒋ ᒌᔑᑯᐦᒡ ᐋᐦ 

ᐅᐦᒋ ᒥᓯᓈᐱᔅᑭᐦᐄᑭᓂᐎᒡ ᐋᑯᑎᐦ ᑳ ᓅᑯᐦᒡ ᐋᐦ ᐅᓵᐙᑭᒥᒡ ᒉᐃᒥᔅ ᐯᐃᐦ ᔖᔥ ᐅᑖᐦ ᐄᔑ ᐅᑖᐦᒡ ᓃᔥᑎᓂᐙᐱᐳᓐᐦ,, ᐊᓂᑎᐦ ᒑ 

ᒌᐦ ᐅᐦᒋ ᐋᑳ ᐅᑎᐦᒋᐱᔨᒡ ᐋᐦ ᐙᓵᔮᒡ ᒑ ᒌᐦ ᓂᐦᑖᐅᒋᐦᒡᐦ ᔑᑳᐹᔥᒄᐦ᙮ ᐋᐐᒋᒑ ᐙᐦᒋ ᐃᔨᔑᓈᑯᐦᒡ ᐋᐦ ᐲᒀᐳᑖᒡ ᑭᔮᐦ ᐋᐦ ᐹᑖᐳᑖᒡ 

ᒑᒀᓐ ᐅᑖᐦ ᐐᓂᐹᑯᐦᒡ ᐋᑖᔑᑭᐎᒡ᙮ ᐋᑳ ᐹᔨᑯᓂᐦᒡ ᐄᔑ ᐲᑯᑦ ᒥᔅᑯᒦ ᑭᔮᐦ ᐋᑳ ᐹᔨᑯᓂᐦᒡ ᐄᔑᓈᑯᐦᒡ ᓂᐲ ᑭᔮᐦ ᓂᓈᐦᑭᐤ ᒑᒀᓐ ᐋᐦ 

ᐋᑯᐦᑎᐦᒡ ᐊᓂᑎᐦ ᒑ ᒌᐦ ᐅᐦᒋ ᐋᑳ ᐙᔖᔮᑭᒥᒡ ᑭᔮᐦ ᒥᔻᑭᒥᒡ ᓂᐲ ᒑ ᒌᐦ ᒥᔪᓂᐦᑖᐅᒌᐦᒡᐦ ᔑᑳᐹᔥᒄᐦ ᒥᒄ ᐊᓐ ᐋᑎ ᐃᔨᔅᐱᐦᑖᔮᒡ ᐋᑳ 

ᐹᔨᑯᓂᐦᒡ ᐄᔅᐱᔨᒡ᙮ 

ᐅᑖᐦ ᐋᐦ ᐎᔨᐙᒡ ᒋᓵᓰᐲᔥᑎᒄ,, ᐊᓐ ᓈᔥᒡ ᐋᐦ ᒥᐦᒑᑭᒥᒡ ᐊᓐ ᓰᐲ ᐋᑯᑎᐦ ᒑ ᒌᐦ ᐅᐦᒋ ᐅᐦᒋᐱᔨᒡ ᐋᑳ ᒦᓐ ᑳᐤ ᒑ ᒌᐦ ᒥᔪᓂᐦᑖᐅᒋᐦᒡᐦ 

ᔑᑳᐹᔥᒄᐦ᙮ ᐋᐦ ᑭᓂᐙᐱᐦᑎᑭᓂᐎᒡ ᐊᓂᑎᐦ ᐋᐦ ᓂᐦᑖᐅᒋᐦᒡᐦ ᔑᑳᐹᔥᒄᐦ 19821982  ᐲᐦᐃᒻ 20092009 ᐋᑯᑎᐦ ᑳ ᓅᑯᐦᒡ ᓈᔥᒡ ᐋᐦ ᒌᐦ 

ᔮᔑᐱᔨᒡ ᐄᔅᑯᑎᒃ ᑳ ᐹᒋ ᐎᔨᐐᔮᐳᑖᒡ ᐐᐦᑳᐳᐃ ᐅᑖᐦ ᐅᐦᒋ ᒋᓵᓰᐲᔥᑎᑯᐦᒡ ᐹᔨᒄ ᑳ ᐄᒋᔥᑖᒡ ᐅᔅᑯᑎᒻ ᑭᔮᐦ ᐊᑎᑎᐤ ᔖᔥ ᓈᔥᒡ ᐋᐦ 

ᒌᔑᑆᔮᔨᐦᑖᑯᐦᒡ ᐋᐦ ᓰᑯᐦᒡ ᐅᑖᐦ ᐐᓂᐹᑯᐦᒡ ᐋᐦ ᓰᑯᐦᒡ ᑭᔮᐦ ᐋᑳ ᐄᔥᐱᔑ ᑎᐦᒋᑭᒥᒡ ᐐᓂᐹᒄ᙮ ᒋᔅᒑᔨᐦᑖᑯᓐ ᑭᔮᐦ ᐋᑳ ᐄᔥᐱᔑ ᔒᐙᑭᒥᒡ 

ᐐᓂᐹᒄ ((ᓃᐦᑖᐦᒡ 5-105-10 ᐋᐦ ᐄᐦᑎᑯᐦᒡ,, ᐊᓐ 00 ᐋᐦ ᐄᒋᔥᑖᒡ ᐋᐅᒄ ᐐᐦᑳᐳᐃ ᑭᔮᐦ 2525 ᐊᓂᑖᐦ ᒉᐃᒥᔅ ᐯᐃᐦ ᐄᔥᐱᔑ ᔒᐙᑭᒨ)) ᐋᑯᑎᐦ 

ᓂᒥ ᒌᐦ ᒥᔪᓂᐦᑖᐅᒋᓐᐦ ᔑᑳᐹᔥᒄᐦ ᐆ ᐋᐦ ᐄᔅᐱᔨᒡ᙮  ᑯᑎᒡ ᒑᒀᓐ ᐋᔥᒄ ᓂᒥ ᐅᐦᒋ ᒌᐦ ᓈᓂᑑᒋᔅᒑᔨᐦᑖᑯᓐ ᐱᑯᓂᒑ ᐊᓐ ᒑᒀᓐ ᐋᑯᐦᑎᐦᒡ 

ᑭᔮᐦ ᒫᒃ ᐊᓐ ᐋᐦ ᓃᐦᑖᐅᒋᐱᔨᒡ ᐋᔅᒀᒥᑖᐅᐦᑳᒡ ᐋᔑ ᑖᐦᑭᐦᐄᒑᐱᔨᒡ ᐅᑖᐦ ᐋᓈᑎᒨ᙮

ᐹᔓᒡ ᐄᓯᒫᓂᐦᒡ,, ᓂᒧᐃ ᓈᔥᒡ ᐄᔅᐱᔨᐤ ᒑᒀᓐ ᐊᓂᑎᐦ ᒑ ᒌᐦ ᐅᐦᒋ ᓂᐦᑖᐅᒋᐦᒡ ᒑᒀᓐ ᐅᑖᐦ ᔮᔮᐤ ᐐᓂᐹᑯᐦᒡ ᑳ ᐄᔥᐱᔑ 

ᐱᔥᒑᔮᔑᑭᐎᐦᑖᑭᓂᐎᒡ ᓰᐲ ᑭᔮᐦ ᐄᔨᐦᒡ ᐄᔑᓈᑯᓐ ᐊᓐ ᒑᒀᓐ ᐋᐦ ᐃᐦᑎᑯᐦᒡ ᐄᑖᒫᑎᒨ᙮ ᐄᔨᐦᒡ ᑭᔮᐦ ᒌᐦ ᐄᔅᐱᔨᐤ ᐊᓐ ᑳ ᐄᑖᑭᒥᒡ 

ᓂᐲ ᐅᑖᐦ ᓰᐲᐦᒡ ᓈᔥᒡ ᒥᔥᑏ ᐋᐦ ᒌᐦ ᐄᔥᒀᑖᒡ ᐅᑖᐦ ᓂᐲ ᐋᐦ ᐄᑖᔑᑭᐎᒡ ᐄᓯᒫᓃᐅᓰᐲᐦᒡ ᑭᔮᐦ ᐙᔥᑳᐦᐄᑭᓂᔑᔒᐅᓰᐲᐦᒡ 20132013 ᑳ 

ᐄᒋᔥᑖᒡ ᐋᐦ ᐱᐳᐦᒡ᙮ ᓂᔥᑐᐱᐳᓐᐦ ᒫᒃ ᓈᔥᒡ ᒌᐦ ᐹᐦᒀᐤ ᐅᑖᐦ ᐋᐦ ᐅᐦᒋ ᓵᒌᐎᒡᐦ ᓰᐲᐦ ᐲᓰᒸᐦᑖᒡ ᐄᑖᐦᒑ ᒉᐃᒥᔅ ᐯᐃᐦ᙮ ᓂᒧᐃ ᓈᔥᒡ 

ᐋᔥᒄ ᒌᐦ ᒋᔅᒑᔨᐦᑖᑯᓐ ᐋᔑ ᑖᐦᑭᐦᐄᒑᐱᔨᒡ ᐊᓐ ᓂᐲ ᐅᑖᐦ ᐋᑖᔑᑭᐎᒡ ᒉᐃᒥᔅ ᐯᐃᐦ ᐐᓂᐹᑯᐦᒡ᙮ 

ᐋᔨᒫᔨᐦᑎᒥᐦᐄᐙᐤ ᐆ ᒫᒀᒡ ᐋᑳ ᒦᓐ ᑳᐤ ᒑ ᒌᐦ ᒥᔪᓂᐦᑖᐅᒋᐦᒡᐦ 
ᔑᑳᐹᔥᒄᐦ ᐅᑖᐦ ᐄᔑ ᓃᔥᑖᒥᐦᒡ

ᐋᑦ ᒫᒃ ᐊᑎᑎᐤ ᒥᒑᑭᒥᒡ ᑭᔮᐦ ᐅᓵᐙᑭᒥᒡ ᓂᐲ ᑭᔮᐦ ᑯᑎᒡ ᒑᒀᓐ ᐋᐦ ᑖᐦᑭᐦᐄᒑᐱᔨᒡ ᐋᑳ ᒑ ᒌᐦ ᐅᐦᒋ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ,, ᐊᔮᐱᒡ 

ᓂᐦᑖᐅᒋᓐᐦ ᒥᐦᒑᑐᔨᒡ,, ᒥᔪᓂᐦᑖᐅᒋᓐᐦ,, ᑭᔮᐦ ᐋᑯᑎᐦ ᐋᐦ ᐃᐦᑖᒡ ᓂᒫᓯᒡ ᑭᔮᐦ ᐱᔮᓯᐅᒡ ᑭᔮᐦ ᐙᐦᒋ ᒦᒋᓱᒡ᙮ ᒥᒄ ᒫᒃ ᐋᐦ ᐃᔮᔨᒥᓯᓈᓂᐎᒡ 

ᐊᓂᑖᐦ ᐙᐦᑖᔑᑭᐎᒡ ᓂᐲ ᐋᑯᑎᐦ ᐙᓈᒋᔥᑖᑭᓂᐎᒡ ᓂᓈᐦᑭᐤ ᒑᒀᓐ ᐋᐦ ᐃᐦᑎᑯᐦᒡ ᐅᑖᐦ ᔮᔮᐤ ᐐᓂᐹᑯᐦᒡ,, ᑭᔮᐦ ᒫᒃ ᐊᑎᑎᐤ ᒥᐦᒑᑣᐤ 

ᐋᐦ ᐄᔥᒀᑖᒡ ᑭᔮᐦ ᒥᔥᑏᐦ ᐋᐦ ᓃᐦᑖᐅᒋᐱᔨᒡ ᐊᔅᒌ ᐅᐦᒋ ᐊᓐ ᓈᔥᒡ ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᒌᔑᒄ ᒥᓯᐦᑖᔅᑭᒥᒡ,, ᐊᑎᑎᐤ ᒋᑭ ᒌᐦ 

ᐄᔑᓈᑯᓐ ᐋᑳ ᒌᐦ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ,, ᑭᔮᐦ ᒫᒃ ᒋᔥᒋᐙ ᓂᒥ ᒋᑭ ᒌᐦ ᓂᐦᑖᐅᒋᓐᐦ ᐅᑖᐦ ᔮᔮᐤ ᐐᓂᐹᑯᐦᒡ᙮

ᐆ ᒫᒃ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ ᐋᑯᑎᐦ ᓃᔥᑎᒻ ᐊᑎᑎᐤ ᑳ ᐐᐦ ᓂᓯᑐᐦᑎᑭᓂᐎᒡ ᐊᓐ ᒫᔮᓂᐤ ᑳ ᐄᔥᐱᔑ ᐄᔨᐦᒡ ᐄᑖᔨᐦᑖᑯᐦᒡ ᒌᔑᒄ 

ᒥᓯᐦᑖᔅᑭᒥᒡ ᐅᑖ ᐙᐱᓅᑖᐦᒡ ᐄᑖᐦᒑᑳᒻ ᒉᐃᒥᔅ ᐯᐃᐦ ᑭᔮᐦ ᐋᔑ ᑖᐦᑭᐦᐄᒑᐱᔨᒡ ᑳ ᐅᔅᑯᑎᒥᐦᒑᓂᐎᒡ ᑭᔮᐦ ᑳ ᐱᔥᒑᔮᔑᑭᐎᐦᑖᑭᓂᐎᒡᐦ 

ᓰᐲᐦ ᐅᑖᐦ ᔮᔮᐤ ᐐᓂᐹᑯᐦᒡ ᐄᔨᔨᐅᔅᒌᐦᒡ᙮ ᒥᔥᑏᐦ ᒫᒃ ᒌᐦ ᐐᒋᐦᐄᐙᐱᔨᐦᑖᐎᒡ ᓂᑑᐦᐅᓯᐅᒡ,, ᐅᒋᒫᐅᒡ,, ᐊᓂᒌ ᑳ ᓈᓂᑑᒋᔅᒑᔨᐦᑎᐦᒡ ᒑ 

ᒌᐦ ᐐᒋᐦᐄᐙᔨᒡᐦ ᐊᐙᔨᐤᐦ ᐅᑖᐦ ᐄᔨᔨᐤ ᐃᐦᑖᐎᓂᐦᒡ᙮ ᐋᔥᒄ ᒫᒃ ᓂᒥ ᒥᓯᐙ ᒑᒀᓐ ᓂᒥ ᒌᐦ ᒋᔅᒑᔨᐦᑖᑯᓐ,, ᐱᑯᓂᒑ ᑖᓂᑖᐦ ᒦᓐ ᑳᐤ ᒑ ᒌᐦ 

ᐅᐦᒋ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ ᑭᔮᐦ ᐊᑎᑎᐤ ᒑ ᒌᐦ ᒥᔪᐱᔨᐦᐄᐙᒡ ᐋᐦ ᓅᒋᐱᔮᓯᐙᓂᐎᒡ᙮ ᐋᑳ ᒫᒃ ᐴᓂᔨᒑ ᐄᔨᐦᒡ ᐋᐦ ᐄᔅᐱᔨᒡ ᐊᓂᑖᐦ 

ᐐᓂᐹᑯᐦᒡ ᐋᐦ ᐃᐦᑎᑯᐦᒡ,, ᓂᒧᐃ ᑭᑎ ᐙᐦᑎᓐ ᓂᔮᑭᓐᐦ ᒑ ᒌᐦ ᒋᔅᒑᔨᐦᑖᑯᓯᑦ ᐱᔮᓯᐤ ᒑ ᐄᔅᐱᔨᑦ ᑭᔮᐦ ᐊᓂᑖᐦ ᒑ ᐃᐦᑐᑖᑯᑦ ᐅᔮ ᓈᔥᒡ 

ᐄᔨᐦᒡ ᐋᐦ ᐄᔅᐱᔨᔨᒡ ᒑᒀᔨᐤ᙮ ᐊᓐ ᒫᒃ ᐊᔮᐱᒡ ᐋᐦ ᒌᐦ ᓂᐦᑖᐅᒋᐦᒡᐦ ᔑᑳᐹᔥᒄᐦ ᐅᑖᐦ ᐙᐱᓅᑖᐦᒡ ᐄᑖᐦᒑᑳᒻ ᒉᐃᒥᔅ ᐯᐃᐦ ᐋᑦ ᓈᔥᒡ ᐄᔨᐦᒡ 

ᒌᐦ ᐄᔅᐱᔨᒡ ᒌᔑᒄ ᐅᑖᐦ ᐄᔑ ᐅᑖᐦᒡ,, ᒀᔣᓐ ᒋᑭ ᒌᐦ ᐄᔑᓈᑯᓐ ᒦᓐ ᒑ ᐙᔪᐎᑎᐦᒡᐦ ᒥᒄ ᑭᔨᐧᐹ ᒑ ᐄᔅᐱᔨᒀ ᒌᔑᒄ ᐅᑖᐦ ᐄᔑ ᓃᔥᑖᒥᐦᒡ 

ᑭᔮᐦ ᒑ ᐱᒥᐱᔨᐦᑖᑭᓂᐎᒡ ᒑᒀᓐ ᐅᑖᐦ ᔮᔮᐤ ᐐᓂᐹᑯᐦᒡ᙮

ᒋᔅᒑᔨᐦᑖᑯᓐ ᐊᓂᑖᐦ ᐄᔨᐦ ᐋᐦ ᒌᐦ ᐄᔑᓈᑯᐦᒡ ᐋᑳ ᐅᐦᒋ ᓂᐦᑖᐅᒋᐦᒡᐦ ᔑᑳᐹᔥᒄᐦ ᒥᒄ ᒫᒃ ᒦᓐ ᑳᐤ ᐋᐦ ᒌᐦ ᐃᐦᑎᑯᐦᒡᐦ᙮ ᐆ ᒫᒃ ᐋᐦ 

ᑭᓂᐙᐱᐦᑎᑭᓂᐎᒡ,, ᐋᐦ ᒋᔥᑎᒫᐎᐦᒡ ᑯᐃᔅᒄ ᒑ ᒌᐦ ᓈᓈᑭᒋᔥᑖᑭᓂᐎᒡ ᐋᑎ ᐃᔨᔅᐱᔨᒡ ᒑᒀᓐ ᑭᔮᐦ ᒑ ᒫᒥᑐᓈᔨᐦᑎᒥᐦᐄᐙᒡ ᐋᔑ 

ᑖᐦᑭᐦᐄᒑᐱᔨᒡ ᐋᔑ ᐎᔮᔨᐦᑎᒥᐦᐄᐙᒡ ᐋᐱᑎᓰᐎᓐ ᐱᒥᐱᔨᐦᑖᑭᓂᐎᒑ᙮ ᐱᔥᒡ ᒫᒃ ᐊᓂᑖᐦ ᐋᑎ ᐃᔨᐦᑎᑯᐦᒡ ᔑᑳᐹᔥᒄᐦ ᑖᐦᑭᐦᐄᒑᐱᔨᐤ 

ᐅᑖᐦ ᐐᓂᐹᑯᐦᒡ ᐋᐦ ᐋᐱᑎᓰᓈᓂᐎᒡ ᑭᔮᐦ ᐱᔥᒡ ᐊᓐ ᐄᔨᐦᒡ ᐋᑎ ᐃᔨᑖᔨᐦᑖᑯᐦᒡ ᒌᔑᒄ ᒥᓯᐦᑖᔅᑭᒥᒡ,, ᑭᔮᐦ ᒫᒃ ᑖᐱᔥᑯᓐ ᐅᐦᐄ ᒋᑭ ᒌᐦ 

ᐎᔥᑖᐱᔨᐦᐄᐙᐤᐦ᙮ ᑖᐹ ᐎᔮᔥ ᒌᐦ ᐃᐦᑎᓈᓂᐆ ᐋᔅᐱᔨᒡ ᒌᔑᒄ ᑭᔮᐦ ᒫᒃ ᐄᔨᐦᐱᓂᒡ ᐙᔥ ᐄᔑᓈᑯᓐ,, ᒥᒄ ᒫᒃ ᓂᔮᓂᑯᑑᓐᐦ ᓂᔮᑭᓐᐦ 

ᒋᑭ ᒌᐦ ᒋᔅᒑᔨᐦᑖᑯᓐ,, ᒑ ᒌᐦ ᐃᔮᔥᑭᐐᔥᑎᑭᓂᐎᒡ ᑭᔮᐦ ᐎᔮᔥᑐᑎᑭᓂᐎᒡ ᐙᔥᑖᐱᔨᐦᐄᐙᒡᐦ ᓂᒥᔅᒌᐅᔥᑯᑖᐤ ᑭᔮᐦ ᑯᑎᒡ ᐋᐱᑎᓰᐎᓐ 

ᐙᔥᑖᐱᔨᐦᐄᐙᒡ ᐊᔅᒌᐦᒡ ᑭᔮᐦ ᓂᐲᐦᒡ ᑭᔮᐦ ᐊᓐ ᒑᒀᓐ ᐋᑎ ᐱᐱᒫᑎᓰᒥᑭᐦᒡ ᐅᑖᐦ ᔮᔮᐤ ᐐᓂᐹᑯᐦᒡ᙮

ᓈᑎᐙᔨᐦᑖᑯᐦᒡ ᔮᔨᑖ ᒑ ᐃᐦᑐᑎᑭᓂᐎᑯᐱᓈ
ᐋᐦ ᒋᔅᒋᓰᑎᑖᑭᓂᐎᒡ ᒑ ᒌᐦ ᒥᔪᓂᐦᑖᐅᒋᒡ ᓂᒫᓯᒡ ᑭᔮᐦ ᐋᐙᓰᓯᒡ,, ᒑ ᒌᐦ ᒥᔪᐱᔨᒡ ᐄᔨᔨᐅᐱᒫᑎᓰᐎᓐ,, ᑭᔮᐦ ᒥᓯᐦᑖᔅᑭᒥᒡ ᐋᑎ ᐃᔨᔅᐱᔨᒡ,, 

ᒑ ᓈᑭᑎᐙᔨᐦᑖᑭᓂᐎᒡᐦ ᔑᑳᐹᔥᒄᐦ ᓈᔥᒡ ᐋᐦ ᒋᔥᑎᒫᐎᐦᒡ ᓈᐅᔥ ᒑ ᒌᐦ ᐃᐦᑎᑯᐦᒡᐦ ᐅᑖᐦ ᐄᔑ ᓃᔥᑖᒥᐦᒡ᙮ ᐋᑯᑖᐦ ᐋᔑ ᐹᔣᔨᐦᑎᒫᐦᒡ 

ᐆ ᑎᐹᒋᒨᓯᓂᐦᐄᑭᓐ ᒑ ᐐᒋᐦᐄᐙᐱᔨᒡ ᐅᑖᐦ ᐄᔑ ᓃᔥᑖᒥᐦᒡ ᐄᔨᔨᐅᒡ ᒑ ᑎᐹᔨᐦᑎᐦᒡ ᒑ ᐄᔅᐱᔨᐦᑖᑭᓂᐎᐎᔨᒡ ᐋᐦ ᓈᑭᑎᐙᔨᐦᑖᑯᓂᔨᒡ 

ᑭᔮᐦ ᐋᐦ ᐱᒥᐱᔨᐦᑖᑭᓂᐎᐎᔨᒡ᙮ ᓂᐱᑯᓵᔨᐦᑖᓈᓐ ᒑ ᐐᒋᐦᐄᐙᐱᔨᒡ ᐆ ᑎᐹᒋᒨᓯᓂᐦᐄᑭᓐ ᐋᐦ ᔒᑐᔥᑭᐙᑭᓂᐅᐎᒡ ᐄᔨᔨᐅᒡ 

ᐋᐦ ᓈᓈᑭᒋᔥᑖᒡ ᑭᔮᐦ ᒑ ᐱᒥᐱᔨᐦᑖᒡ᙮ ᐋᐦ ᑭᓂᐙᐱᐦᑎᒫᐦᒡ ᐊᓐ ᑳ ᐄᔑ ᒥᔅᑭᐙᐦᑖᑭᓂᐎᒡ ᑭᔮᐦ ᐋᐦ ᐊᔨᒥᐦᐋᑭᓂᐅᐎᒡ ᐄᔨᔨᐅᒡ 

ᐅᑎᐦᑖᐎᓂᐙᐦᒡ,, ᐋᐅᒄ ᐆ ᐹᑯᓵᔨᐦᑎᒫᐦᒡ ᒑ ᒌᐦ ᐃᐦᑐᑖᑭᓂᐎᒡ ᐋᑎ ᒥᓯᓈᑖᒡ..

ᓈᔥᑖᑆᐦ ᐄᔨᐦᒡ ᐄᔑᓈᑯᓐ ᐊᓂᑎᐦ ᓈᐦᑖᐅᒋᐦᒡᐦ ᔑᑳᐹᔥᒄᐦ,, ᒥᓯᐙ ᐅᑖᐦ ᐐᓂᐹᑯᐦᒡ ᑭᔮᐦ ᐋᔅᐱᔨᐦᒡ ᐊᓐ ᒑᒀᓐ ᓈᐦᑖᐅᒋᐦᒡ,, ᐋᑦ ᐋᑳ 

ᒦᓐ ᑳᐤ ᒌᐦ ᒦᓄᐱᔨᒑ,, ᐊᔮᐱᒡ ᒥᐦᒑᑐᔨᒡ ᒋᑭ ᐐᒋᐦᐄᐙᐱᔨᐤ ᐊᓂᑎᐦ ᐋᐦ ᒌᐦ ᓂᐦᒑᐅᒋᐦᒡᐦ ᔑᑳᐹᔥᒄᐦ᙮ ᐋᐦ ᓈᓈᑭᒋᐦᔥᑖᑭᓂᐎᒡ ᐋᔑ 

ᓂᐦᑖᐅᒋᐦᒡᐦ ᔑᑳᐹᔥᒄᐦ ᑭᔮᐦ ᐋᔥᐱᔑ ᓂᐦᑖᐅᒋᐦᒡᐦ,, ᓂᒧᐃ ᐙᐦᑎᓐ ᑭᔮᐦ ᒥᐦᒑᑐ ᒑᒀᓐ ᓂᒋᔥᑭᑭᓂᐆ,, ᒥᒄ ᓈᔥᑖᑆᐦ ᐐᒋᐦᐄᐙᐱᔨᐤ 

ᒥᔑᐤ ᐆ ᑳ ᐃᐦᑐᑐᐋᑭᓂᐎᒡᐦ᙮ ᐅᑖᐦ ᒫᒃ  ᐃᐦᑐᑎᑭᓂᐎᐎᒑ ᒥᔥᑏᐦ ᒋᑭ ᐐᒋᐦᐄᐙᐱᐤ::

›	 ᒥᔥᑏᐦ ᒋᑭ ᐋᐱᒋᐦᑖᑭᓂᐅᐎᐎᔨᐅᒡ ᐋᔑ ᒋᔅᒑᔨᐦᑎᐦᒡ ᐄᔨᔨᐅᒡ ᑭᔮᐦ ᔮᔨᑖ ᒋᑭ ᐐᒋᐦᐄᐙᐅᐎᒡ ᐅᑖᐦ ᐅᑎᐦᑖᐎᓂᐙᐦᒡ 
ᑭᔮᐦ ᐅᑖᐦ ᐅᐦᒋ ᐄᔨᔨᐤ ᑎᐹᔨᐦᒋᒑᓰᓈᐦᒡ ᑭᔮᐦ ᑯᐯᒃ ᐅᔅᑯᑎᒥᐦᒑᓯᐤ ᒋᑭ ᔒᑐᔥᑭᒻ ᐊᓂᔮ ᒑ ᐄᔑ ᐎᔮᔨᐦᑖᑯᓂᔨᒡ,,

›	 ᒑ ᐋᐱᑎᐦᒡ ᐊᓐ ᓂᐦᐋᐤ ᑳ ᐄᔑ ᒋᔅᑯᑎᒫᒑᓂᐎᒡ ᐋᐦ ᒫᐅᐦᑐᓂᑭᓂᐎᒡ ᐊᓐ ᒑ ᓈᓂᑑᒋᔅᒑᔨᐦᑖᑯᐦᒡ,,

›	 ᔮᔨᑖ ᒑ ᐋᔥᑎᓂᑭᓂᐎᒡ ᒥᔥᑎᐤ ᒑᒀᓐ ᐋᑳ ᐋᔥᒄ ᐅᐦᒋ ᒋᔅᒑᔨᐦᑖᑯᐦᒡ ᐱᑯᓂᒑ ᐋᔑ ᑖᐦᑭᐦᐄᒑᐱᔨᒡ ᓈᔥᒡ ᐋᐦ ᒥᐦᒑᑭᒥᐱᔨᒡ 
ᐋᐦ ᐱᐳᐦᒡ ᐅᑖᐦ ᒋᓵᓰᐲᔥᑎᑯᐦᒡ ᐅᐦᒋ ᔑᑳᐹᔥᒄᐦ ᒑ ᒌᐦ ᓂᐦᑖᐅᒋᐦᒡᐦ ᑭᔮᐦ ᒥᔥᑏᐦ ᐋᐦ ᐱᓂᑯᐦᑎᐦᒡ ᒑᒀᓐ,,

›	 ᒑ ᓂᑑᒋᔅᒑᔨᐦᑖᑯᐦᒡ ᒑᒀᓐ ᐙᒋᐦᐄᐙᐱᔨᒡ ᒑ ᒌᐦ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ ᐋᔑᑯᒥᐱᐳᓐ ᐋᐦ 
ᑭᓂᐙᐱᐦᑎᑭᓂᐎᒡ ᓂᓈᐦᑭᐤ ᒑᒀᓐ,,

›	 ᒑ ᓈᓂᑑᒋᔅᒑᔨᐦᑖᑯᐦᒡ ᐋᐦ ᒥᔪᓂᐦᑖᐅᒋᐦᒡᐦ ᔑᑳᐹᔥᒄᐦ ᐊᓂᑎᐦ ᐋᔥᒄ ᐋᑳ ᐅᐦᒋ ᓈᓈᑭᒋᔥᑖᑭᓂᐎᒡ ᒫᒀᒡ ᐆ ᑳ 
ᐋᐱᑎᔒᔥᑎᑭᓂᐎᒡ ᒫᔔᐦᐋᑳ ᐅᑖᐦ ᐊᑎᒫᐲᓯᒻ ᒋᓵᓰᐲᔥᑎᑯᐦᒡ᙮

ᐋᐦ ᓈᑭᑎᐙᔨᐦᑖᑯᓂᔨᒡ ᐋᐦ ᐙᔪᑎᓰᑦ ᐱᔮᓯᐤ ᑭᔮᐦ ᐊᓂᑖᐦ ᐋᑎ ᐃᔨᐦᑖᑦ ᐆ ᐋᐦ ᓈᓈᑭᒋᔥᑖᑭᓂᐎᒡ::

›	 ᔮᔨᑖ ᒑ ᐐᒋᐦᐄᐙᒡ ᐄᔨᔨᐅᒡ ᐅᑖᐦ ᐅᐦᒋ ᐅᑎᐦᑖᐎᓂᐙᐦᒡ ᐋᑳ ᑭᔨᑆ ᒑ ᐎᓈᒋᐦᑖᑭᓂᐎᐎᔨᒡ ᐊᓂᔮ ᐋᐦ ᓂᑑᐦᐅᒡ,,

›	 ᒑ ᓈᓂᑑᒋᔅᒑᔨᐦᑖᑯᐦᒡ ᐋᐦ ᐋᐦᒋᐱᔨᔨᒡ ᐋᐦᑎᔑᑦ ᐱᔮᓯᐤ ᑭᔮᐦ ᐊᓂᑖᐦ ᐋᑎ ᐃᔨᐦᑖᒡ ᐋᐦ ᑭᓂᐙᐱᐦᑎᑭᓂᐎᐎᔨᒡ ᐋᐦ 
ᒌᐦ ᒥᓯᓂᐦᐋᒡ ᐊᐙᓂᒌ ᐋᐦ ᓅᒋᐱᔮᓯᐙᒡ,, ᑖᐱᔥᑯᓐ ((ᓃᔓᔨᒡ ᐋᐦ ᐄᔑᓈᑯᓯᒡ ᓂᔅᑭᒡ),), ᐋᐦ ᐱᒋᔅᑎᓈᑭᓂᐅᐎᒡ 
ᑖᐱᔅᒋᒑᐦᐱᓱᓂᒡ ᓂᔅᑭᒡ ᐋᐦ ᒌᐦ ᓂᐱᐦᐋᑭᓂᐅᐎᒡ ᐋᐦ ᒌᐦ ᒋᒋᔥᑭᒧᐦᑎᔮᑭᓂᐅᐎᒡ,, ᑭᔮᐦ ᐋᔑ ᐐᐦᑎᐦᒡ ᓂᑑᐦᐅᓰᐅᒡ ᐋᐦ 
ᐋᔨᒥᐦᐄᑐᒡ ᒥᒄ ᐊᓂᑖᐦ ᐋᑎ ᐃᔨᐦᑖᒡ ᐋᐦ ᐐᐦᑎᐦᒡ ᐋᔥᐱᔑ ᓂᐱᐦᐋᒡ ᐱᔮᓯᐤᐦ ᐅᑎᔨᒧᐙᔮᐲᒥᐙᐤᐦ ᐋᐦ ᐋᐱᒋᔥᑖᒡ᙮

›	 ᒑ ᑭᓂᐙᐱᐦᑎᑭᓂᐎᒡ ᐃᔮᐦᒋᐱᔨᒡ ᐊᓂᑖᐦ ᐋᑎ ᓂᓂᐱᐦᐋᑭᓂᐎᑦ ᐱᔮᓯᐤ ᐋᐦ ᓈᑭᑎᐙᔨᐦᑖᑯᐦᒡ ᐊᓂᑖᐦ ᐋᑎ 
ᐃᑎᐦᑎᑯᐦᒡᐦ ᐹᔅᒋᒑᐅᑭᒥᒄᐦ,, ᑭᔮᐦ ᐋᔑ ᐱᒥᐱᔨᐦᑖᑭᓂᐎᒡ ᐋᐦ ᓅᒋᐱᔮᓯᐅᐙᓂᐎᒡ,,

›	 ᒑ ᐐᐦᑖᑯᐦᒡ ᐊᓂᑎᐦ ᐊᑎᑎᐤ ᓈᑎᐙᔨᐦᑖᑯᐦᒡ ᒑ ᒋᔅᒑᔨᐦᑖᑯᐦᒡ ᐊᓂᑖᐦ ᐋᑎ ᐅᐙᐅᐎᒡ ᑳ ᑎᐦᒀᑯᔨᐙᒡ ᓂᔅᑭᒡ 
ᓈᐱᐦᐋᑭᓂᐅᐎᒡ ᐅᑖᐦ ᔮᔮᐤ ᐐᓂᐹᑯᐦᒡ,,

›	 ᒑ ᐐᐦ ᒋᔅᒑᔨᐦᑖᑯᓂᔨᒡ ᐊᓂᑖᐦ ᐊᑎᑎᐤ ᐋᐦ ᒌᐦ ᐐᐦ ᒥᔪᓈᑯᐦᑖᑭᓂᐎᐎᔨᒡ ᒑ ᒌᐦ ᑣᐦᐅᒡ ᓂᔅᑭᒡ ᐋᐦ ᑎᒀᒋᓂᔨᒡ ᐹᔓᒡ ᐋᐦ 
ᐐᒑᐱᑎᓰᒫᑭᓂᐅᐎᒡ ᐊᓂᒌ ᓈᑑᐱᔮᓯᐙᒡ ᐅᑖᐦ ᐅᑎᔅᒌᐙᐦᒡ,,

›	 ᐋᑳ ᒑ ᐴᓃᓈᓂᐎᒡ ᐋᐦ ᐐᐦ ᒋᔅᒑᔨᐦᑖᑯᐦᒡ ᐋᔑ ᐐᒋᐦᐄᑯᒡ ᓂᔅᑭᒡ ᐅᑖᐦ ᐅᐦᒋ ᔮᔮᐤ ᐐᓂᐹᑯᐦᒡ,, ᔑᑳᑖᐹᔥᒄᐦ,, ᐋᐦ ᐋᐱᑎᐦᒡ 
ᐊᓐ ᔖᔥ ᐋᔑ ᒋᔅᒑᔨᐦᑖᑯᒡ ᐊᓐ ᓃᔥᑎᒻ ᑳ ᐄᔑ ᐋᐱᑎᔒᔥᑎᑭᓂᐎᒡ᙮

ᐋᑳ ᒑ ᐴᓃᓈᓂᐎᒡ ᐋᐦ ᐋᔨᒧᑖᒡ ᒑ ᒌᐦ ᐄᔑᓈᑯᓂᒀ ᑭᔮᐦ ᒫᒃ ᒑ ᓂᑎᐙᔨᐦᑖᑯᓂᒀ ᐊᓂᑎᐦ ᑳ ᐎᔮᔨᐦᑖᑯᐦᒡ ᒦᓐ ᑳᐤ ᒑ ᒌᐦ 

ᓂᐦᑖᐅᒋᔥᑖᑭᓂᐎᒡᐦ ᔑᑳᐹᔥᒄᐦ᙮ ᐊᓐ ᐊᐙᓐ ᐋᐦ ᔖᐳᒋᔅᒑᔨᐦᑎᐦᒃ ᒦᓐ ᑳᐤ ᒑ ᒌᐦ ᓂᐦᑖᐅᒋᓂᔨᒀᓂᐦᐄᐦ ᔑᑳᐹᔥᒄᐦ ᒑ ᒌᐦ ᐙᐐᐦᑎᒫᒑᑦ 

ᐊᓂᑖᐦ ᒑ ᐃᔨᐦᑎᓈᓂᐎᐎᔨᒡ,, ᑭᔮᐦ ᐊᓂᔮ ᓈᑎᐙᔨᐦᑖᑯᓂᔨᒡ ᑯᐃᔅᒄ ᒑ ᒌᐦ ᓈᓈᑭᒋᔥᑖᑭᓂᐎᐎᔨᒡ ᒑ ᐄᔅᐱᔨᔨᒡ ᐊᓂᔮ ᒑ 

ᐋᑎ ᐃᔨᐦᑎᓈᓂᐎᐎᔨᒡ᙮

ᐐᐦ ᐋᐱᑎᓰᓈᓂᐎᒑ ᐊᓂᑖᐦ ᐋᐦ ᓂᐦᑖᐅᒋᐦᒡᐦ ᔑᑳᐹᔥᒄᐦ ᔮᔨᑖᐦ ᒑ ᐐᐦ ᒥᓈᒋᔥᑖᑭᓂᐎᒡ ᑭᔮᐦ ᐋᑳ ᒑ ᐎᓈᒋᔥᑖᑭᓂᐎᒡ 

ᐋᐦ ᒋᔅᒋᓰᑎᑎᑭᓂᐎᒡ ᒑ ᐄᔅᐱᔨᒡ ᐊᓂᑖᐦ ᔮᔮᐤ ᐐᓂᐹᑯᐦᒡ ᐋᑳ ᒑ ᒌᐦ ᐱᓂᑯᐦᑎᐦᒡ ᒑᒀᓐ ᑭᔮᐦ ᒑ ᒌᐦ ᒥᔻᑭᒥᒡ ᓂᐲ ᔮᔨᑖ ᒑ 

ᒋᔅᒋᓰᑎᑎᑭᓂᐎᒡ ᐐᐦ ᐋᐱᑎᓰᓈᓂᐎᒑ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ᙮




